КРЫНІЦЫ НОВАЙ ГІСТОРЫІ БЕЛАРУСІ

1. ЗАКАНАДАЎСТВА РАСІЙСКАЙ ІМПЕРЫІ (КАНЕЦ ХУШ - ПАЧАТАК XX СТ. )

1. 1. Агульная характарыстыка


У заканадаўстве, якое дзейнічала на тэрыторыі Беларусі ў перыяд яе знаходжання ў складзе Расійскай імперыі, умоўна можна вызначыць наступныя перыяды:

 1) канец XVIII - 30-я гг. XIX ст.;

 2) 40-я гг. XIX - пачатак XX ст.; 

3) 1905 - 1917 гг.; 
пры гэтым трэба мець на указе асаблівасці заканадаўчых нормаў Часовага ўрада і адносіць сюды заканадаўчыя дакументы, якія ўзніклі на працягу таго вельмі кароткага адрэзку часу (верасень - кастрычнік 1917 г. ), калі Расія стала рэспублікай, але яшчэ не з'яўлялася савецкай.


Для першага перыяду характерна дзейнасць на тэрыторыі Беларусі не толькі нормаў права Расійскай імперыі, але і Статута 1588 г. Лавіраванне расійскага ўрада ў першай трэці XIX ст. паміж інтарэсамі дзяржавы і мясцовай апалячанай арыстакратыі выявілася і ў галіне заканадаўства. Менавіта ў тэты час адбываецца ўпарадкаванне мясцовых нарматыўных актаў. Перакладаецца і перавыдаецца Статут 1588 г. з дапаўняючымі яго сеймавымі пастановамі. «Высочайше утвержденное» палажэнне Камітэта міністраў (17. 09. 1828 г. ) прадугледжвала «учинение перевода Литовского Статута на русский язык с белорусского издания 1588 г. » і «напечатание сего Статута на трех языках, белорусском, польском и русском». Побач з гэтым (у рамках работы над «Зводам законаў Расійскай імперыі») разгортваецца распрацоўка «Зводу мясцовых законаў Заходніх губерняў». Ён з'явіўся апошняй, найбольш значнай сістэматызацыяй мясцовага права, у якім спалучаліся рысы мясцовага і агульнарасійскага права. Праект «Зводу» не быў уведзены ў дзеянне. Задушэнне паўстання 1830 -1831 гг. прадвызначыла змену палітыкі расійскіх улад «в присоединенных провинциях» і адмену мясцовых заканадаучых нормаў 1832 - 1840 гг. Трэба мець на ўвазе, што адменены былі толькі тыя нормы, якія на той час захавалі свае дзеянне (у асноўным сямейнага і грамадзянскага права). Што ж датычыць значнай часткі нормаў дзяржаўнага права, крыміналънага права, то яны фактычна дзейнічалі з моманту ўключэння асобных частак тэрыторыі Беларусі ў склад Расійскай імперыі, хоць заканадаўчага акта, які б адмяніў адпаведныя нормы Статута 1588 г., выдадзена не было.


I першы, і другі перыяд аб'ядноўвае акалічнасць, якая найбольш выразна выявілася ў расійскім заканадаўстве ў ХУШ - XIX ст., - прававыдання новых законаў належала толькі цару. Што датычылася Сената, Сінода, калегій (а пасля міністэрстваў, Кабінета міністраў) і іншых урадавых устаноў, то яны мелі толькі права звяртацца да яго з дакладамі ці прапановамі. Вызначальным было права цара і ў галіне заканадаўчай ініцыятывы. Любое «волевыяўленне» цара мела ці магло набыць сілу закону. У ранг закону ўзводзіліся ўсе дакументы, якія былі пазначаны адабрэннем цара («Быть по сему», «Принять к сведению» і г. д. ). Адсюль вынікае і велізарная колькасць відаў заканадаучых актаў, і тая (характэрная найперш для феадалізму) акалічнасць, што адрозніць заканадаўчы акт ад адміністрацыйнага распараджэння вельмі складана (ці ўвогуле немагчыма) Таму гісторыкі паклалі ў аснову пераважна такі прынцып: законамі лічыцца толькі тое «волевыяўленне» манарха, якое змешчана ў «Полном собрании законов Российской империи» (ПСЗ).


Як эвалюцыю сістэмы заканадаўства пад уздзеяннем першай расійскай рэвалюцыі трэба разглядаць акрэслены трэці перыяд. Маніфест 17 кастрычніка толькі дэклараваў пачатак канстытуцыйнага ладу і не гарантаваў яго рэальнага ўсталявання (урэшце, дэпутаты Дзяржаўнай думы прысягалі «самадзержцу»). Але пачалася эвалюцыя ад абсалютызму да канстытуцыйнай манархіі; прызнаючы само існаванне Дзяржаўнай думы, замацоўваючы за ёй пэўныя правы, Асноўныя законы 1906 г усё ж непазбежна прызнаюць і пэўнае абмежаванне правоў манарха. Такая супярэчнасць знайшла свае ўвасабленне ў заканадаўстве гэтага перыяду Права Дзяржаўнай думы на заканатворчасць кампенсавалася тым, што за царом захоувалася больш поўнае і больш значнае па змесце права закана-даўчай ініцыятывы. Артыкул 8 Зводу Асноўных законаў зазначаў: «Гасудару імператару належыць пачын па ўсіх прадметах заканадауства. Толкі па яго пачыну Асноўныя дзяржаўныя законы могуць належаць перагляду ў Дзяржаўным Савеце і Дзяржаўнай Думе». Да таго ж створаны ў лютым 1905 г. Савет міністраў літаральна «закідваў» Думу дробязнымі закона-праектамі. Мелі месца выпади, калі ў выглядзе закону прымаліся адмі-шстрацьшныя распараджэнні. Напрыклад, ІІІ Думай былі прыняты законы «Аб отпуску з дзяржаўнага казначэйства дадатковых сродкаў на асвятленне дома ваеннага міністэрства», «Аб парадку ацяплення і асвятлення месца заключэння і водпуску на гэтыя патрэбы неабходных матэрыялаў» і г. д.


Нязначныя змены былі унесены з 1906 г. і ў працэдуру канчатковага зацвярджэння заканадаўчых актаў. Права канчатковага зацвярджэння захавалася за царом, але патрабавалася папярэдняе адабрэнне законаў Дзяржаўнай думай і Дзяржаўным саветам. Гэтае вельмі абмежаванае права абвяшчаў артыкул 86 Зводу Асноўных дзяржаўных законаў, за якім ішоў артыкул 87, што дапускаў прыняцце законаў непасрэдна царом у «надзвычайных абставінах» і ў перыяд прыпынення пасяджэнняў Дзяржаўнай думы.


Пачынаючы з сакавіка 1917 г. законы выдаваліся Часовым урадам. Звычайна яны падпісваліся міністрам-старшынёй. Так, Пастанова ад 1 верасня аб абвяшчэнні Расіі рэспублжай была падпісана А. Керанскім.

1. 2. Тыпы і віды заканадаўчых дакументаў канца XVIII - пачатку XX ст.


Класіфікацыя матэрыялаў заканадауства гэтага часу, як і папярэдняга вельмі складаная. Яны выдаваліся як маніфесты, указы, пастановы, палажэнні, інструкцыі, уставы, законы і г. д. Пры гэтым назва не заусёды адпавядала зместу дакумента і яго прызначэнню. Часам па аднолькавых з'явах і адносінах прымаліся рознатыповыя заканадаўчыя дакументы.


Адной з самых распаўсюджаных формаў заканадаўства канца XVIII -пачатку XX ст. былі маніфесты. Яны выдаваліся ў сувязі з важнейшымі падзеямі ў палітычным жыцці краіны: абвяшчэннем стану вайны ці міру, узыходжаннем на трон новага манарха (напрыклад, маніфест Аляксандра ІІІ ад 29 красавіка 1881 г. ); абвяшчэннем важнейшых сацыяльна-эканамічных ці палітьгчных пераўтварэнняў (Маніфест 19 лютага 1861 г., Маніфест 17 кастрычніка 1905 г. ). Маніфесты друкаваліся масавым для таго часу тыражом, іх публікавалі ў газетах, абвяшчалі насельніцтву пасля ўрачыстых богаслужэнняў у саборах і цэрквах. Прызначаныя такім чынам для шырокай аўдыторыі, маніфесты характарызуюцца публіцыстычнасцю, імкненнем выявіць салідарнасць манарха з народам і г. д. Напрыклад, Машфест 17 кастрычніка 1905 г. («Аб удасканаленні дзяржаўнага парадку») пачынаўся так. «Смуты і хваляванні ў сталіцах і ў многіх мясцовасцях імперыі нашай вялікім і цяжкім жалем перапаўняюць сэрца наша. Шчасце расійскага гасудара непарыўна звязана са шчасцем народным і смутак народны - яго смутак». Маніфесты пераважна дэкларавалі пэўную ідэю, абвяшчалі пэўную падзею і таму часам спалучаліся з іншымі дакументамі заканадаучага характару, якія змяшчаш канкрэтныя прававыя нормы (Маніфест 19 лютага 1861 г. і «Палажэнні... », Маніфест 17 кастрычніка 1905 г. і Асноўныя дзяржаўныя законы 1906 г. і г. д. ). Для большага эмацыянальнага ўздзеяння на народныя нізы напісанне асобных маніфестаў даручалася духоўным асобам. Так, Маніфест 19 лютага напісаны мітрапалітам Філарэтам (Драздовым)


Другую, яшчэ больш шматлікую групу заканадаўчых актаў складалі указы. У канцы XVIII - XIX ст. указы падзяляліся на тры катэгорыі: а) імянныя; б) абвешчаныя з Сената; в) сенацкія. Імянныя указы з'яўляліся распараджэннямі, загадамі імператара, якія накіроўваліся Сенату для выканання. Указ, абвешчаны з Сената, быў таксама распараджэннем імператара, на аснове якога Сенат складаў тэкст указа, прызначанага для абнародавання. Сенацкі ўказ - гэта пастанова па агульным ці канкрэтным пытанні, аформленым у форме указа ад імя Сената. Пасля 1906 г. указы ад імя цара сталі асноўнай формай так званага пазадумскага заканадаўства.


У канцы XVIII - XIX ст. вялікая група указау была звязана з распаўсюджваннем агульнага заканадаўства на далучаныя да Расійскай імперыі тэрыторыі. Асобныя з іх прадвызначалі змены у тых ці іншых накірунках палітыкі расійскіх улад. Адным з такіх стаў указ аб увядзенні інвентароў для сялян Украіны і Беларусі ў 1847 г. 3 1906 г. указ з'яўляўся той формай заканадаучага акта, якая вызначала тэрміны выбараў і парадак работы Дзяржаўнай думы.


Палажэнні ўяўлялі сабой комплекс узаемазвязаных заканадаўчых дакументаў. Так, новае сацыяльна-эканамічнае становішча сялянства па рэформе 1861 г. было вызначана ў 17 дакументах, кожны з якіх прысвячаўся якой-небудзь групе сялянства ці мясцовасці: «Палажэнне аб выкупе сялянамі, якія выйшлі з прыгоннай залежнасці», «Мясцовыя палажэнні аб пазямельным упарадкаванні сялян. паселеных на памешчыцкіх землях у губернях велікарускіх, расійскіх і беларускіх» і інш. Прыкладам гэтай разнавіднасці заканадаўчых дакументаў могуць быць таксама «Палажэнні аб губернскіх і павятовых земскіх установах» (1864 г., на тэрыторыю Беларусі не распаўсюджваліся), «Палажэнне аб выбарах у Дзяржаўную думу (1906 г)». Назву «Палажэнне» меў і заканадаўчы дакумент, які вызначаў парадак выбараў ва Устаноўчы сход (1917 г. ).

Закон, як асобная разнавіднасць заканадаўчых актаў, сустракаўся параўнальна рэдка. Пэўнае значэнне гэтай катэгорыі было нададзена толькі з пачаткам дзейнасці Дзяржаўнай думы. Звод Асноўных дзяржаўных законаў вызначаў працэдуру зацвярджэння новых законаў і спрабаваў даць тлумачэнне размежавання іх з указамі і загадамі цара. Указы маглі прымаць толькі ў перапынках паміж пасяджэннямі Дзяржаўнай думы, а загады маглі выдавацца царом толькі ў адпаведнасці з законамі. Пры гэтым даследчыкі павінны размяжоўваць «Асноўныя дзяржаўныя законы», зацверджаныя 23 красавіка 1906 г. Мікалаем II і Звод Асноўных дзяржаўных законаў, які з'яўляецца часткай тома 1 «Зводу законаў Расійскай імперыі» выдання 1906 г. Першы з дакументаў - гэта акт праватворчасці расійскага манарха, у той час як другі - вынік сістэматызацыі дзеючага заканадаўства ўпаўнаважанымі на тое дзяржаўнымі органамі.


Важнымі разнавіднасцямі заканадаўчых дакументаў з'яўляліся інструкцыі, настаўленні і наказы. Сярод, закааадаўчых. дакументаў ХУШ -першай паловы XIX ст. можна назваць даравальныя граматы («Даравальная грамата дваранству», «Даравальная грамата гарадам»). У канцы XIX - пачатку XX ст распаўсюджваюцца такія дакументы заканадаўчага характару, як «Высочайше одобренные мнения Государственного Совета», «Высочайшее повеление».

Своеасаблівай формай дакументаў заканадаўства XIX ст з'яўляліся уставы (аб цэнзуры, ваенныя, судовыя і інш. ). У шэрагу выпадкаў устаў мог выступаць як кадыфікацыйны акт, які аб'ядноўваў цэлую групу законапалажэнняў (напрыклад, Устаў аб прамысловасці). Устаў быў і формай прыватных заканадаўчых актаў (так, устаў кожнага акцыянернага таварыства зацвярджаўся царом і выступаў як спецыяльнае законапалажэнне).


Разгледжаныя вышэй формы не ахопліваюць усіх шматлікіх разнавіднасцей заканадаўчых дакументаў, паколькі да іх адносіліся і рэгламенты, і рэскрыпты, «высочайше одобренные» Асобыя журналы Савета міністраў, часовня правілы і г д.

1. 3. Публікацыі дакументаў заканадаўства Расійскай імперыі


Завяршаючая стадыя фарміравання заканадаўчага дакумента - яго апублікаванне. Для таго каб закон выконваўся, ён павінен быць абнародаваны. Аднак не ўсе дакументы канца ХУІП - пачатку XX ст падлягалі публікацыі, асобныя з іх даводзіліся да ведама толькі вузкага кола асоб. Пераважна гэта - законапалажэнні, звязаныя з барацьбой супраць рэвалюцыйнага руху (закон ад 19 мая 1871 г. і інш. ). Таму, вялікае значэнне маюць «Особые журналы» пасяджэнняў Камітэта міністраў (і пратаколы пасяджэняў, на аснове якіх яны складаліся). Многія з зазначаных у «журналах» рашэнняў не падлягалі апублікаванню. Як прыклад можна прывесці Часовыя правілы аб яўрэях 1882 г., згодна з якімі яўрэям "рысы аселасці» забаранялася сяліцца па-за межамі гарадоў і мястэчак, арандаваць, прымаць у заклад нерухомую маёмасць, набываць зямлю, а таксама гандляваць віном у нядзелю і святочныя дні.


У апублікаванні заканадаўчых дакументаў важная функцыя належала Сенату. Сенат абнародаваў законы, і толькі пасля гэтага яны ўступалі ў сілу. 3 1808 г. абнародаванне новых заканадаўчых дакументаў адбывалася ў «Сенацкіх ведамасцях». Менавіта пры Сенаце з 1863 г. ажыццяўляецца перыядычнае выданне законаў («Собрание узаконений... »).


Увогуле, вядомы наступныя асноўныя публікацыі законаў Расійскай імперыі 1) «Полное собрание законов Российской империи» (ПСЗ), 2) «Свод законов Российской империи» (СЗ) і 3) «Собрание узаконений и распоряжений правительства, издаваемых при Правительствующем Сенате» (СУ и РП) (у далейшым будзем ужываць беларускія назвы гэтых пубіккацый, акрамя скарачэнняў).


1. «Поўны збор законаў » (ПСЗ) складаецца з трох выданняў. Першае было падрыхтавана М М. Сперанскім і ўключала законы з 1649 г. па 3 снежня 1825 г. Яно рыхтавалася як аснова для складання Зводу дзеючых законаў і ў яго імкнуліся уключыць усе акты за азначаны перыяд, прызнаныя законамі, у т. л. ужо адмененыя да гэтага часу (1830 г. ). Гэтае выданне і сёння застаецца найбольш поўнай публікацыяй заканадаўчых дакументаў з 1649 г па 1825 г. Аднак у выданні шэраг дакументаў заканадаўства не быў змешчаны. Адны з іх не былі вядомы М.М. Сперанскаму, другія ён лічыў не вартымі ўвагі, трэція адкідваў з-за палітычных меркаванняў. Аналагічныя недахопы характэрны для імяннога і прадметнага паказальнікаў, якія суправаджаюць гэтае выданне. Першае выданне «Поўнага збору законаў... » склала 40 тамоў, а разам з паказальнікамі і дадатковымі тамамі - 45 (41 - храналагічны паказальнік, 42 - алфавітна-прадметны паказальнік, 43-44 штаты ваенных, ваенна-марскіх і грамадзянскіх чыноў, 45 - кніга тарыфаў). Акрамя таго, выданне мела некалькі тамоў «дадаткаў» - кніга чарцяжоў і малюнкаў, гербы гарадоў і г. д.

Другое выданне ўключала законы з 12 снежня 1825 г. па 28 лютага 1881 г., а трэцяе - з сакавіка -1881 г. па 31 снежня 1914 г. (апошні том выйшаў ў 1917 г. ). У адрозненне ад першага, яны выдавался як храналагічныя зводы бягучага заканадаўства. Другое выданне ажыццяўлялася штогод з 1830 да 1884 г., а трэцяе - з 1885 па 1917 г. (пры гэтым апошняе выданне ПСЗ як незавершанае не мела агулышх паказальнікаў, але да ўсіх тамоў прыкладзены пагадавыя алфавітна-прадметныя паказальнікі). Для ўсіх выданняў характэрна тое, што шэраг дакументаў тут апублікаваны з памылкамі, з загалоўкамі, якія не адпавядаюць іх зместу, асобныя дакументы, як ужо адзначалася, увогуле засталіся па-за межамі публікацыі.

Разам з тым у ПСЗ ёсць указанні на паходжанне дакументаў, якія могуцъ быць выкарыстаны для пошуку іх крыніц («мнение» Дзяржаўнага савета), Журналы Кабінета міністраў і г. д.


2. «Звод законаў.. » (СЗ) уключаў толькі дзеючыя законапалажэнні. У адрозненне ад ПСЗ, дзе дакументы выдаваліся ў храналагічнай паслядоўнасці, у «Зводзе законаў... » (прызначаным для практычных патрэб) быў прыняты тэматычны прынцып (адпаведна з якім і адбываўся яго падзел на тамы, а апошніх - на часткі). «3вод законаў„. » выдаваўся тры разы: у 1832, 1842 і 1857 гг. У наступныя гады перавыдаваліся толькі асобныя тамы і часткі тамоў; у прамежку паміж імі - працяг тамоў і частак (чарговыя і зводныя). Чарговыя ўключалі законы, яюя выйшлі з часу выдання папярэдняга працягу, а зводныя -усе законы з часу апошняга выдання зводу ці пэунага яго тома. Пасля выдання зводнага працягу ці перавыдання адпаведнага тома (части) чарговы працяг свае значэнне губляў, паколькі змест яго гэтым выданнем паглынаўся. Трэба зауважыць, што з 1892 г. СЗ - адзіная друкаваная крыніца, якая змяшчае звесткі аб усіх (акрамя Сінода) вышэйшых цэнтральных установах.


3. «Збор узаканенняў і распараджэнняў урода ... » (СУ и РП) уключае заканадаучыя дакументы і тыя распараджэнні цэнтраральных устаноў, якія мелі агульнае значэнне за перыяд з 1863 г. да звяржэння самадзяржаўя (ён выходзіў і пры Часовым урадзе). Дакументы размешчаны ў храналагічнай паслядоўнасці і забяспечаны тымі ж дапаможнымі элементамі, што і ПСЗ (храналагічны і алфавітна-прадметны паказальнік). Усе зацверджаныя заканадаучыя даку¬менты, якія прызначаліся для публікацыі, змяшчаліся на старонках «Збора ўзаканенняў... ». Да таго ж, паколькі ПСЗ змяшчае законы па 1914 г., менавіта перыдцычнае выданне змяшчае звесткі аб пераўтварэннях у сістэме вьшіэйшага цэнтральнага ўпраўлення, а апошнія былі вельмі істоіныя. У храналогіі гэтага выдання была асаблівасць: законы публікаваліся не ў парадку іх зацвярджэння царом, а па меры наступлення у Сенат. «Збор узаканенняў... » - выданне перыядычнае, выходзіла невялікімі зборнікамі. Тэрміны выдання не былі дакладна пазначаны. Першапачаткова выданне выходзіла два разы ў тыдзень, а пасля - часцей. 3 1902 г. «Збор узаканенняў.. » пачаў выдавацца па двух аддзелах. У другім змяшчаліся заканадаўчыя дакументы прыватнага характару. Пераважную частку складалі ўставы акцыянерных кампаній, якія (што ўжо адзначалася) зацвярджаліся царом. Дарэчы, уставы, зацверджаныя да 1826 г., друкаваліся ў «Сенатских ведомостях», 1826 - 1836 гг. увайшлі ў адпаведныя іх храналогіі першыя 11 тамоў другога выдання ПСЗ.


Такім чынам, апублікавана велізарная колькасць заканадаўчых дакументаў, арыентавацца ў якой вельмі складана. Толькі «Поўны збор законаў... » складаецца са 133 тамоў. Асаблівыя цяжкасці сустракае даследчык, які займаецца пытаннямі гісторыі Беларусі. У пэўнай ступені спрасціь гэтую праблему дапамагае неафіцыйнае выданне «Хронологический указатель указов и прави¬тельственных распоряжений по губерниям Западной России, Белоруссии и Малороссии за 240 лет, с 1652 по 1892» (склад. С. Ф. Рубіншгэйн, Вільна, 1894). Яно змяшчае ў храналагічным парадку дакументы, якія датычацца заходняй часткі Расійскай імперыі з указаннем размяшчэння іх у ПСЗ. Трэба мець на ўвазе, што ў выданні адсутнічаюць дакументы дыпламатычнага характару, узаканенні па ваенным ведамстве, законы аб яўрэях (выдадзеныя ўжо Бершадскім) і г. д. У паказальніках пераважна прыведзены толькі загалоўкі і кароткія каментарыі да дакументаў. Толькі важнейшыя з законаў (на погляд складальніка) прыведзены поўнасцю ці часткова. Таму выкарыстанне адзначанага выдання не вызваляе даследчыка ад пошуку ці ўдакладнення дакумента ў ПСЗ (а пры магчымасці і неабходнасці - у рукапісе і дапаможных матзрыялах да яго).


3 выданняў навейшага часу трэба назваць публікацыю «Российское законодательство X - XX вв. » (у 9 т. М., 1984 - 1994), якое таксама змяшчае талью важнейшыя (на погляд складальнікаў) дакументы. Апошні, дзевяты, том уключае заканадаўства Расіі эпохі буржуазна-дэмакратычных рэвалюцый (1905-1917 гг. ).

2. ДАКУМЕНТЫ СПРАВАВОДСТВА ПЕРЫЯДУ РАСІЙСКАЙ ІМПЕРЬП

2.1. Агульная характарыстыка


Уключэнне ў склад Расійскай імперыі прадвызначыла, безумоўна, і змены ў сістэме справаводства Па меры ўмацавання расійскай улады на далучаных тэрыторыях яе абрысы выступалі ўсё больш акрэслена Вытокі гэтай сістэмы можна бачыць як у расійскай рэчаіснасці, так і ў запазычанні рэфарматарам Пятром I мадэлей скандынаўскіх і германскіх краін з панаваннем ідэі спалучэння абсалютнай манархіі і праўлення закону. Усе дзяржаўныя ўстановы Расіі ў Пятроўскую эпоху былі забяспечаны інструкцыямі, рэгламентамі, настаўленнямі. Пры гэтым паказчыкам паспяховай працы чыноўнікаў з'яўляўся не толькі рэальны стан спраў, але і ўпарадкаванае справаводства. Добра пастаўленая справаздачнасць істотна уплывала на ацэнку работы. Станаўленне масавага справаводства апарата кіравання адпаведна суправаджалася арганізацыяй органаў кантролю. Сістэма канчаткова аформілася ў выніку міністэрскай рэформы XIX ст. У яе структуры абсалютны манарх карыстаўся неабмежаванай уладай. Усе чыноўнікі залежал! ад цара, але ж і ён адчуваў на сабе ўплыў расійскай бюракратыі як адміністрадыйнага механізма.


Дакументы справаводства складаюць адну з самых вялікіх па кольксасці і разнастайных па відах гістарычных крыніц канца XVIII -пачатку XX ст. Неабходна адзначыць, што ў дарэвалюцыйнай Расіі амаль адначасова з адміністрацыйным справаводствам развівалася ў якасці самастойнай сістэмы ўліковая дакументацыя, якая ўключала напачатку бухгалтарскі ўлік, а пасля статыстычны.


Уласна расійскі справаводчы корпус складаецца са знешніх дакументаў (зносін і перапіскі), а таксама ўнутраных. Асаблівасцю справаводства дадзенага перыяду з'яўляецца дакладнае рэгламентаванне: дакументы павінны былі мець адпаведныя загалоўкі, індэксы, складавда з устаноўленых раздзелаў, якія вызначаліся ў законах і распараджэннях вярхоўнай улады (кожны документ мае асобныя элементы, што носяць назву «рэквізітаў»: аўтар, адрасат, подпіс, дата і г. д. Сукупнасць рэквізітаў, размешчаных пэўным чынам у дакуменце, складае яго «фармуляр»). Паперы справаводчага корпусу падзяляліся на пісьмаводства і ўласна справаводства. Апошняе разумелася як дакументальнае афармленне спраў (іх паступленне, рух і выкананне).

 
У сістэме справаводчай дакументацыі вылучаюць прыкладна пяць груп: 
1) пратакольная група справаводства, што складалася з пратаколаў, журналаў і стэнаграфічных справаздач; 2) група справаздачнай дакументацыі, у якую ўваходзілі справаздачы, даклады, дакладныя запіскі, гадавыя справаздачы, справаздачы-агляды за некалькі год аб дзейнасці цэнтральных і вышэйшых дзяржаўных устаноў; 
3) група перапіскі, што складалася з розных формаў перапіскі вышэйшых органаў з падпарадкаванымі ім установамі (прадпісанні, распараджэнні, загады, цыркуляры, запыты); 
4) група перапіскі роўных устаноў ці ўстаноў, што не знаходзіліся ў падпарадкаванні адна з адной (афіцыйныя пісьмы, адносіны, паведамленш);
 5) група перапіскі падначаленых устаноў з вышэйстаячымі (рапарты, данясенні, прадстаўленні, прашэнні, скаргі) .


Паступова ўсё большую колькасць пачалі складаць дакументы, узноўленыя механічным спосабам. Побач з друкарскімі з'яўляюцца дакументы, надрукаваныя на множыльных апаратах: гектографе, мімеографе і інш. У канцы XIX ст. з'яўляецца машынапіс. Вялікае распаўсюджванне ў справаводстве атрымалі розныя друкарскія бланкі са штампам установы і пэўным тэкстам, у які неабходна было толькі ўпісаць асобныя словы, выразы.


I ўсё ж большасць матэрыялаў справаводства азначанага перыяду -рукапісныя помнікі, дзе з пачатку XIX ст. шырока распаўсюджваецца каліграфічны «канцылярскі» почырк. Пры гэтым каліграфічнасць спалучаецца з цэлымі нізкамі дадатковых сказаў, ужываннем спецыфічных канцылярсюх зваротаў, выразаў, тэрмінаў («канцылярская мова»).

2. 2. Справаздачы губернатараў як крыніца па гісторыі Беларусі


Нас, безумоўна, цікавяць матэрыялы не столькі цэнтральных дзяржаўных устаноў, колькі правінцыйных, бо Беларусь стала правінцыяй (ускраінай) велізарнай імперыі. Сярод такіх матэрыялаў і дакументаў найперш і галоўным чынам трэба адзначыць справаздачы губернатараў. Тым больш, што гэтая разнавіднасць нібы ўвабрала ў сябе ўсе істотныя рысы справаводчых дакументаў азначанага перыяду .

На пачатку XIX ст. усталяваліся наступныя губерні: Магілёўская, Віцебская (Беларускае генерал-губернатарства), Віленская, Гродзенская і Мінская (Літоўскае генерал-губернатарства). У 1808 г. на тэрыторыі, што адышла ад Прусіі, была створана Беластоцкая вобласць і ў 1843 г. адбылася новая і апошняя пры царызме рэарганізацыя краю - з часткі паветаў Віленскай губерні бьша створана новая губерня - Ковенская.


3 пачатку XIX ст. губернаторы пачалі пасылацъ у С. -Пецярбург свае справаздачы. Напачатку іх дадзеныя былі вельмі беднымі, у асноўным звесткі аб ураджаі, з пачатку 1820-х гг. яны дапаўняліся звесткамі аб пасевах. Не было нават устойлівай назвы гэтых дакументаў (найчасцей «донесение»), кожны губернатар па-рознаму складаў справаздачы. Уніфікацыя справаздач адбылася у 1837 г., а з 1842 г. губернаторы атрымалі спецыяльныя бланкі «ведамасцяў» для статыстычных матэрыялаў. 3 гэтага часу на пачатку справаздачы змяшчаўся складзены па агульнай праграме пісьмовы тэкст, а да яго дадаваліся шматлікія статыстычныя табліцы («ведамасці») на асобных старонках.


На працягу наступнага часу фармуляр губернатарскай справаздачы пастаянна змяняўся (нагадаем, што фармуляр дакумента - гэта паслядоўнасць яго структурных частак) У 1853 г. быў дапоўнены пералік пытанняў і раздзелаў.

 Вось якія раздзелы і пункты можам сустрэць з гэтага часу ў справаздачах губернатараў: 1) натуральныя і вытворчыя сілы губерні: мясцовасць, насельніцтва, дваранства, прамысловасць, гандаль, сельская гаспадарка; 2) падаткі і павіннасці; 3) грамадскі дабрабыт: дарогі, масты, пошты, раскольнікі, беглыя, асобы пад наглядам паліцыі, ахова здароўя, народная асвета, мясцовая адміністрацыя і судавытворчасць. I гэтыя звесткі запаўняліся шматлікімі статыстычнымі табліцамі ў ведамасцях.

Справаздачы звычайна складаліся ў чатырох экземплярах. Першыя экземпляры трэба было мець пры рапарце імператару, а копіі перадаваліся: адна - міністру унутраных спраў, другая - «галоўнаму мясцоваму начальніку» (г. зн. генерал-губернатару). Акрамя таго, зразумела, адзін экземпляр заставаўся на месцы. Дзякуючы гэтаму, большасць справаздач губернатараў захавалася ў архівах Вільні, Гродна, Мінска, Магілёва і Віцебска, а таксама Масквы.


Такім чынам, з канца 30 - пачатку 40-х гг. XIX ст. справаздачы губернатараў дазваляюць даследаваць розныя аспекты дэмаграфічных змен, становішча асветы ў краі. Каштоўнаець гэтых крыніц у іх перыядычнасці, у тым, што, дзякуючы ім, мы можам вызначыць працэс сацыяльна-эканамічнага развіцця. Аднак трэба ўлічваць, што ў шэрагу выпадкаў звесткі могуць быць несупастаўнымі. Адной з прычын гэтага з'яўляюцца шматлікія рэарганізацыі ў адміністрадыйна-тэрытарыяльным падзеле, што працягваліся да пачатку 40-х гг. ХГХ ст., змены межаў губерняў і паветаў. Таму, напрыклад, параўноўваючы звесткі па Гродзенскай губерні да 1843 г. і пасля, трэба мець на увазе, што ўдзельная вага 'прамысловасці павялічылася не ў сувязі з агульным ростам вытворчасщ, а ў сувязі з далучэннем Беластоцкай вобласці, дзе прамысловасць была больш развітая, чым у старых паветах губерні. Тое ж - па Віленскай губерні: калі не ведаць, што ў 1843 г. плошча яе скарацілася на 1/3 і самыя ураджайныя і эканамічна развітыя паветы адышлі да Ковенскай губерні, то можна зрабіць памылковы вывад аб спадзе вытворчасці і беспаспяхова шукаць прычыны такой з'явы.


Нярэдка да несупастаўнасці дадзеных прыводзяць розныя крытэрыі характарыстыкі тых ці іншых аспектаў. Напрыклад, не заўсёды дакладна вызначалася, што ўключаць у графу «неудобная земля». Адсюль парадоксы: скажам, у маёнтку Вішнева, што належала Храптовічу, у 1848 г балоты складалі 3499 дзесяцін -11, 8% усей плошчы, і ў той жа час у графе -«неудобные земли» вызначаны толькі 853 дзесяціны (г. зн. 3, 0% зямлі). Атрымліваецца, што на балотах сеялі. Таму заўсёды трэба браць усю сукупнасць звестак і супастауляцъ іх між сабой, выяўляючы памылкі.


Каб пазбегнуцъ такіх памылак, неабходна ведаць крыніцы звестак у губернаторской справаздачы. Згодна з заканадауствам, яны збіраліся паліцэйскімі чыноўнікамі (прыставамі і інш. ) з адпаведных валасных і сельскіх упраўленняў. Пры гэтым менавіта першыя (якія самі непасрэдна дадзеных не складалі) неслі адказнасць за аператыўнасць і дакладнасць звестак. Дадзеныя аб народжаных і памерлых падаваліся духавенствам (але, як адзначым далей, яны таксама не заўсёды былі дакладнымі). 3 сярэдзіны XIX ст. звесткі для дадаткаў справаздач складаліся губернскімі статыстычнымі ўстановамі. Але ж, атрымліваючы недакладныя звесткі, нават самыя лепшыя прафесіяналы не маглі акрэсліць рэальнае становішча спраў. Да таго ж лічбы тэкстаў справаздач часам адрозюваліся ад тых, што прыводзіліся ў дадатках.

Пасля азначанай крытыкі справаздач губернатараў як гістарычных крыніц можа ўзнікнуць сумненне ў мэтазгоднасці іх выкарыстання. Але ж крыніц, што змяшчаюць выключна дакладную і поўную інфармацыю, не існуе. Пры ўважлівых адносінах справаздачы губернатараў выяўляюцца як вельмі каштоўная крынща: у большасці выпадкаў іх дадзеныя больш верагодныя, чым справаздачы міністэрстваў (якія складаліся на іх аснове).


Наогул, трэба звярнуць увагу на такую каштоўную скарбніцу крыніц, як канцылярыі віленскага генерал-губернатара, а таксама мінскага, віцебскага, магілёўскага і гродзенскага грамадзянскіх губернатараў, што знаходзявда ў архівах Вільнюса, Магілёва, Гродна. Звесткі, што захоўваювда ў гэтых фондах, больш дакладныя, чым матэрыялы ў цэнтральных архівах, бо ў іх захаваліся не толькі копіі справаздач, але і першапачатковыя дадзеныя, на аснове якіх складаліся справаздачы. Гэта дазваляе прасачыць, якія звесткі, што падаваліся наверх, заніжаліся, а якія, наадварот, завышаліся. Параўнанне дадзеных паказвае, што тыя звесткі, збор якіх не быў звязаны з фіскальнымі мэтамі і сведчыў аб дзейнасці губернатара (дарогі, кірмашы, прамысловыя прадпрыемствы, рамёствы, асвета і г. д. ), завышаліся, а звязаныя са зборам падаткаў і подацей (колькасць насельніцтва, абавязанага плаціць падаткі і г. д. ) -заніжаліся.

Канцылярыі грамадзянскіх губернатараў былі заснаваны ўказамі Сената: Мінская - ад 13. 04. 1793 г., астатнія - ад 27. 02. 1802 г. У фондах канцылярыі сканцэнтраваны звесткі аб колькасці насельніцтва (у сельскай мясцовасці, гарадах і мястэчках), размеркаванне іх па сацыяльных групах (асобна - яўрэйскага насельніцтва). 
Тут жа змяшчаюцца дадзеныя аб развіцці промыслаў, рамёстваў, эвалюцыі цэхавай сістэмы, спісы прамысловых прадпрыемстваў з колькасцю рабочых на іх, аб памерах падаткаў, аб развіцці ўнугранага і знешняга гандлю, аб будаўніцтве мастоў, аб гарадах і мястэчках, аб колькасці войскаў на тэрыторыі губерняў і г. д.

3. ЭКАНОМІКА-ГЕАГРАФІЧНЫЯ I ГАСПАДАРЧЫЯ

АПІСАННІ. МАТЭРЫЯЛЫ ФІСКАЛЬНАГА ЎЛІКУ

КАНЦА ХУІІІ - ПЕРШАЙ ПАЛОВЫ ХІХ СТ.

 3. 1. Матэрыялы Генеральнага межавання
 і ваенна-тапаграфічныя апісанні канца XVIII - 60-х гг. XIX ст.

Сярод шэрагу апісанняў геаграфічнага і статыстычнага характару неабходна адзначыць «Топографические описания» і «Экономические камеральные примечания». Узнікненне гэтых матэрыялаў звязана з тым велізарным па аб'ёме размежаваннем зямель, якое было начата ў часы Кацярыны II, з далейшымі крокамі па вывучэнні народнагаспадарчых рэсурсаў краіны.


Генеральнае межаванне адносіцца да ліку важнейшых мерапрыемстваў унутранай палітыкі абсалютызму, якое праводзілася ў Расійскай імперыі з 1765 г. прыблізна да сярэдзіны ХІХ ст. Сутнасць межавання складалася з работы па здымцы, вымярэнні, картаграфаванні, апісанні, фізіка-геаграфічных і сацыяльна-эканамічных аб'ектаў тэрыторыі.


Пытанне аб Генеральным межаванні далучаных беларускіх зямель упершыню ўзнікла летам 1776 г. у сувязі з патрэбай царскай адмітстрацыі ў дакументальных крыніцах па афармленні і замацаванні зямельных падараванняў і ў цэлым саслоўнага ўпарадкавання фактычнага землеўладання. Ужо да 1782 г. былі распрацаваны неабходныя інструкцыі.


Вызначаліся тры комплексы задач: 1) землеўпарадкавальныя, 2) картаграфічныя і 3) зямельна-ўліковыя. У выніку атрымліваўся апісальна-статыстычны звод даведачных дадзеных для адміністрацыі ў справе распрацоўкі галоўных напрамкаў і бягучых мерапрыемстваў урада.


Лейтматывам межавання з'яўлялася замацаванне манаполіі дваранства на зямлю і пазбаўленне гэтага права тых асоб, якія фармальна-юрыдычна прэтэндавалі на прывілеяванае становішча. Таму новая межавая дакументацыя абвяшчалася адзінай законнай падставай землеўладання. Дакладнай і падрабязнай фіксацыі сеткі населеных пункгаў надавалася асаблівае значэнне падчас картаграфавання тэрыторыі.


Праца праводзілася каморнікамі з дапамогай салдат. Ажыццяўленне Генеральнага межавання на Беларусі (на той час - усходняя частка сучаснай тэрыторыі рэспублікі) было ўскладзена на Смаленскую межавую кантору. У цэльга межавая кантора выступала правадніком русіфікатарскай палітыкі царызму. I справа не толькі ў адхіленні мясцовай шляхты ад непасрэднага ўдзелу ў распрацоўцы і рэалізацыі межавання. Гэта назіралася ў час размежавання спрэчных казённых зямель, асабліва падараваных, якія чакалі каморнікаў для канчатковага зацвярджэння захопаў.


Бясспрэчнай вартасцю колькасных вынікаў межавання з'яўляецца іх храналагічная адначасовасць і паўната стварэння. Аднак па гэтай прычыне выніковыя дадзеныя маюць і пэўныя недахопы. Межавыя заўвагі адрозніваюцца некаторай заніжанасцю колькасці насельніцтва паветаў. Гэта адбылося таму, што межавыя чыноўнікі спадзяваліся на вусныя дэкларацыі саміх уладальнікаў па выніках рэвізіі 1782 г., без уліку «прапіснога» (не азначанага пры першапачатаовым уліку) і прыбыўшага насельніцтва.


Самы большы недахоп колькасных вынікаў межавых павятовых апісанняў датычыцца характарыстыкі суадносін формаў феадальнай рэнты. Пры апісанні формаў павіннасцей складальнікі заўваг кіраваліся вылучэннем толькі паншчыны і грашовага аброку, а астатнія сялянскія гаспадаркі адносілі ў рад змешаных. Натуральны аброк, як правіла, імі не вылучаўся. Тым не менш эканамічныя заўвагі Генеральнага межавання застаюцца адзінай поўнай крьшіцай па вывучэнні розных бакоў феадальнага землеўладання і формаў эксплуатацыі ўсходнебеларускага сялянства ў апошняй чвэрці ХУІІІ ст. Пасля 1785 г. на гэтай тэрыторыі больш не праводзілася здымак і вымярэнняў зямель, як гэта было зроблена каморнікамі ў час межавання.

Адной з найцікавейшых крыніц з'яўляюцца камеральныя апісанні. Камералістыка, або навука дзяржавазнаўства, на працягу ХУІІІ ст. кіравалася апісальным метадам, у задачу якога ўваходзілі збор і сістэматызацыя разнастайных звестак аб крыніцах плацежаздольнасці насельніцтва, а таксама аб даходах дзяржавы ў цэлым. Паколькі такіх фактараў набіралася неабмежавана многа, камеральныя апісанні давалі ўсебаковую характарыстыку фізічна-геаграфічнага і сацыяльна-эканамічнага становішча той або іншай тэрыторыі.


У перыяд 1772 - 1774 гг. бьтлі складзены два камеральныя апісанні ўсходнебеларускіх зямель, а таксама агульнае - на далучаную тэрыторыю і спецыяльнае - на дзяржаўную вёску. Яны былі створаны царскай адміністрацыяй з мэтай збору і ўліку разнастайных статыстычных і дакументальных крыніц аб фактычным становішчы тэрыторыі. Камеральнае апісанне 1772 г - форма статыстычнай характарыстыкі зямель. Галоўнай мэтай стварэння і правядзення апісання дзяржаўнай вёскі было вызначэнне велічыні зямельнага фонду для падараванняў і крыніц казённых даходаў

Апісанне 1774 г. выкарыстоўвалася ўрадам для кантролю за дзейнасцю арандатараў і ў межах рэгулявання фактычнага становішча дзяржаўнага сялянства. У аснову статыстычнага назірання былі пакладзены вусная дэкларацыя землеўладальнікаў і самыя розныя дакументальный крыніцы.

Камеральныя апісанні 1772 - 1774 гг. дазваляюць удакладніць не толькі фактычны склад залежнага насельніцтва, але і распаўсюджаныя ў гістарычнай літаратуры звесткі аб структуры зямельнай уласнасці на ўсходзе Беларусі. Праведзенае беларускім гісторыкам Я. К. Анішчанкам вывучэнне адзначаных вышэй камеральных апісанняў паказвае, што вывады многіх даследчыкаў аб прынцыповым адрозненні структуры феадальнай уласнасці паміж усходняй, цэнтральнай, заходняй тэрыторыямі Беларусі недастаткова абгрунтаваныя . Паводле меркавання Я. К. Анішчанкі, адначасовасць у правядзенні, праграмнае адзінства паказчыкаў, апора на ўлік фактычнага насельтцтва, практыка паслядоўнага ўдакладнення першапачатковых звестак праз новыя органы ўлады, зацікаўленасць у пэўнай дакладнасці і паўнаце матэрыялу - усё гэта дазваляе аднесці камеральнае апісанне 1772 - 1774 гг. да дастаткова надзейнай і унікальнай крыніцы.


Вельмі цікавыя і «Экономические камеральные примечания», «Топографические описания». Па Мінскай губерні яны складаліся ў 1800 г. чатырма павятовымі землямерамі на падставе архіўных матэрыялаў, дакладаў губернатара, тапаграфічных здымак, апытання мясцовага насельніцтва і асабістых назіранняў аўтараў.


«Топографические описания» - гэта рукапісы вялікага фармату і значнага аб'ёму (па Мінскай губерні - 170 лістоў). Матэрыял размешчаны наступным чынам: напачатку акрэсліваецца агульная характарыстыка губерні, пасля - кожнага павятовага горада і кожнага павета.


У агульнай характарыстыцы вызначаецца месцазнаходжанне губерні, яе межы і плошча, ёсць гістарычная даведка аб утварэнні губерні, усталяванні губернскіх і павятовых гарадоў. Дадзена таксама апісанне рэк, азёр, глебы, сельскагаспадарчых прылад, найбольш распаўсюджаных сельска-гаспадарчых культур, ураджаяў, жывёльнага і расліннага свету. Ёсць звестю аб занятках, веравызнанні, адзенні і мове насельніцтва. Звесткі аб колькасці насельніцтва, населеных пунктаў, заводаў, фабрык, млыноў і г. д. зведзены ў табліцы. Да агульнай характарыстыкі губерні прыкладзена ведамасць падаткаў, якія штогод паступалі ў дзяржаўную казну.


Характарыстыцы кожнага горада губерні папярэднічае гістарычная даведка. Пасля прыводзяцца звесткі аб колькасці насельніцтва, двароў, манастыроў і цэркваў, гандлёвых лавак і млыноў, дадзена характарыстыка заняткаў, мовы, звычаяў, адзення жыхароў, звесткі аб рамястве і гандлі, аб рамесных спецыяльнасцях, аб выпускаемай прадукцыі. Ёсць таксама ведамасць падаткаў, якія штогод збіраліся з насельніцтва кожнага горада.


У дачыненні да кожнага павета матэрыял выкладаецца гэтак жа, як і ў характарыстыцы губерні ў цэлым, але больш падрабязна. Так, напрыклад, паведамляючы аб заводах і фабрыках, складальнікі адзначаюць, дзе яны размешчаны, каму належаць, хто на іх працуе. Больш падрабязныя звесткі дадзены таксама аб гандлі. Да характарыстыкі кожнага павета прыкладзена таксама падатковая ведамасць.

«Экономическое камеральное примечание» - рукапіс вялікага фармату і значка большага аб'ёму (да 600 лістоў). У нейкай ступені тэта яшчэ больш падрабязнае выкладанне зместу «Топографического описания» Разам з тым тут ёсць і шмат новага матэрыялу. Усе лісты «Камерального примечания» падзелены на 8 графаў.

У першай графе пазначаны нумары ўладанняў па плану генеральнага межавання, у другой - імёны ўладальнікаў і назвы населеных пунктаў, што належалі гэтым уладальнікам, у трэцяй - адлеглаць ад павятовых гарадоў да населеных пунктау (пазначаных у другой графе), у чацвёртай -колькасць двароў у кожным населеным пункце, у пятай - колъкасць падатковага насельніцтва, у шостай - колькасць непадатковага насельніцтва, у сёмай прыведзены некаторыя звесткі аб колькасці зямлі, што знаходзіцца пад будовамі гарадоў і ва ўладанні духоўных і свецкіх феадалаў, у восьмай графе даецца падрабязнае геаграфічнае і эканамічнае апісанне  кожнага населенага пункта. Апісанне кожнага павета заканчваецца зводнай табліцай.


Такім чынам, «Топографическое описание» і «Экономические камеральные примечания» з'яўляюцца вельмі каштоўнай і разнастайнай па аб'ёме звестак крыніцай па гісторыі Беларусі ХУІІІ ст.


У сярэдзіне XIX ст. ствараецца найбольш буйная серыя ваенна-тапаграфічных апісанняў - 18-томнае выданне «Военно-статистического описания губерний и областей Российской империи», падрыхтаванае Генеральным штабам (1848 - 1863 гг. ). Гэтае выданне фундаментальнае як па разнастайнасці сюжэтаў, так і па глыбіні і падрабязнасщ іх апісання. Кожны том складаецца з шасці аддзелаў: агульныя звесткі аб губерні, аб яе жыхарах, характарыстыка прамысловасці, сельскай гаспадаркі і гандлю, нарыс аб асвеце і ваенна-тапаграфічны раздзел, характарыстыка павятовых гарадоў. Характэрнай рысай гэтай працы было імкненне не толькі даць комплекс нейкіх фактычных звестак, але і ўяўленне аб сутнасці апісаных з'яў. Так, у апісаннях сялянскіх промыслаў побач з фактычнымі дадзенымі часам прыводзяцца каштоўныя звесткі аб тэхналогіі таго ці іншага промыслу і эканамічныя разлікі.


Асноўныя статыстычныя звесткі для выдання браліся з канцылярыі грамадзянскага губернатара. Але выдадзеныя экземпляры апісанняў гэтай серыі вельмі скарочаныя ў параўнанні з рукапісамі, якія захоўваюцца пераважна ў Цэнтральным дзяржаўным ваенна-гістарычным архіве Расійскай Федэрацыі.


Вельмі цікавай крыніцай з'яўляюцца «Материалы для географии и статистики России, собранные офицерами Генерального штаба». Тут ёсць звесткі і аб народанасельніцтве, і аб стане шляхоў сувязі, і аб ураджаях. Прыводзяцца нават гістарычныя даведкі аб гарадах і звесткі аб звычаях насельніцтва. Разам з тым нельга не адзначыць і істотныя недахопы гэтай серыі. Праграма апісанняў сапраўды вельмі разнастайная, аднак тэрміны іх правядзення з'яўляліся занадта сціслымі (1861 - 1863 гг. ). Гэга не дазволіла праверыць тыя звесткі, якія збіраліся афіцэрамі з самых розных крыніц. Будучы адукаванымі людзьмі, яны, аднак, не з'яўляліся спецыялістамі ў самых розных галінах. Спешка прывяла і да таго, што ў тэксце сустракаюцца паўтарэнні, супярэчнасці ў дадзеных. Бадай, самым лепшым было падрыхтаванае П. Баброўскім выданне матэрыялаў па Гродзенскай губерні у дзвюх частках. Гістарычныя і этнаграфічныя звесткі былі ўзяты ім з рукапісу святара Парчэўскага, які шмат гадоў пражыў у губерні, а гэта вызначыла і большую дакладнасць зместу.

3. 2. Інвентары памешчыцкіх маёнткаў першай паловы XIX ст.


Найперш неабходна адзначыць, што гэтыя інвентары падзяляюцца на дзве групы:


1) інвентары, што складаліся і дзейнічалі ў першай трэці XIX ст.;


2) абавязковыя інвентары сярэдзіны 40 - 50-х гг. XIX ст.


Першая з азначаных груп уключае інвентары, па сваім прызначэнні і змесце роднасныя інвентарам XVI - XVIII ст. у Рэчы Паспалітай. Разам з тым у першай палове XIX ст. яны не мелі юрыдычнай сілы і разглядаліся як памесныя, «хатнія» дакументы. 3 распаўсюджаннем на Беларусі сістэмы арэнды памешчыцкіх маёнткаў, інвентары выступаюць у ролі афіцыйных актаў, што прымаюцца за аснову пры перадачы маёнткаў у арэнду. Інвентароў гэтай групы захавалася няшмат. Гэта цікавая крыніца аб сацыяльным складзе і маёмасным становішчы, павіннасцях сельскага насельніцтва Беларусі першай паловы XIX ст.


Другая трупа інвентароў узнікае ў сувязі з пераглядам расійскім урадам напрамкаў сваей палітыкі. Ад пошукаў шляхоў супрацоўніцтва са шляхтай пасля паўстання 1830 - 1831 гг. расійскія ўлады пераходзяць да спробаў раскалоць польскі нацыянальна-вызваленчы і сялянскі антыфеадальны рухі. Адным з элементаў азначанай палітыкі і павінна было стаць увядзенне абавязковых інвентароў у адпаведнасці з інвентарнай рэформай 40 - 50-х гг. XIX ст. У аснову абавязковых інвентароў былі пакладзены папярэднія (гэта вызначае шэраг магчымасцей для параўнання). У тых маёнтках, дзе не захаваліся старыя інвентары, былі складзены новыя ў адпаведнасці з нормамі, распрацаванымі Галоўным камітэтам інвентароў для беларускіх і літоўскіх губерняў.


Абавязковыя інвентары змяшчаюць звесткі аб насельніцтве, часам са статыстычнымі дадаткамі (колькасць душ, у тым ліку працаздольных, колькасць дваровых людзей), а таксама матэрыялы, што дазваляюць ахарактарызаваць сялянскую і памешчыцкую гаспадарку (колькасць сялянскіх гаспадарак і вёсак, агульная колькасць сялянскай і фальварковай зямлі ў дзесяцінах). Гэтыя дадзеныя ў найбольшай ступені патрабуюць. удакладнення. Найчасцей завышаны звесткі аб прыбытковасці сялянскіх гаспадарак. Дарэчы, дакладнасць інвентароў як гістарычных крыніц залежала ад цэлага шэрагу суб'ектыўных фактараў - падрыхтаванасці чыноўніка, часу, што быў у яго распараджэнні, паўнаты вотчыннага архіва, пажаданняў памешчыка і г. д. Фактычна гэтыя дакументы не адлюстроўвалі рэальных спраў (можна назваць іх пэўнай дэкларацыяй аб намерах, вызначэннем таго, як павінна было быць). Іх дадаеныя могуць выкарыстоўвацца даследчыкамі толькі выбарачна, з вялікай асцярожнасцю і, безумоўна, у спалучэнні з іншымі крыніцамі (найперш, сялянскімі «суплікамі» - скаргамі сялян на часовых трымальнікаў, арандатараў).

3. 3. Матэрыялы рэвізій  як гістарычная крыніца па гісторыі Беларусі


Асноўнай крыніцай для вывучэння дынамікі народанасельніцтва Расійскай дзяржавы XVII - першай паловы XIX ст. з'яўляюцца рэвізіі (ад лац. - зноў разглядаю. Назва выклікана тым, што звесткі перапісу ўдакладняліся і першапачатковыя дадзеныя дапаўняліся). Асноўнай мэтай гэтага мерапрыемства быў улік усіх падаткаплацельшчыкаў (з часоў Пятра I - падушная подаць замест падворнага падаткаабкладання). Шэраг рэвізій фіксаваў і непадатковае насельніцтва (з 1833 г. ).


У выніку таго, што рэвізіі часам праводзіліся даволі працяглы тэрмін, вызначаюць «асноўны год» кожнай рэвізіі (гэта значыць год, калі была ўлічана найбольшая колькасць насельніцтва). Усяго было праведзена 10 рэвізій і першым годам першай рэвізіі лічаць 1719 г. (далей 1744, 1762 -1763, 1782, 1795, 1811, 1815, 1833, 1850, 1857 гг. ). Першай рэвізіяй, якая закранула Беларусь, з'яўлялася IV рэвізія (1781 - 1782). Наступная, V рэвізія ахапіла ўжо амаль усю яе тэрыторыю (1794 - 1796).


Першапачатковым матэрыялам рэвізій была рэвізская казка, што складалася на пэўную асобу або сям'ю. У ходзе рэвізій складаліся зводныя рэвізскія казкі на асобныя пасяленні, воласці і г. д. Да часу распаўсюджання рэвізій на тэрыторыі Беларусі склалася прыкладная форма казкі, якая змяшчала назву (дата, губерня, павет, сяло, уладальнік прыгоннага насельніцтва - у выпадку памешчыцкай вёскі), графу з нумарам сям'і, лічбы складу сям'і «па апошняй рэвізіі», колькасць і склад «выбыўшых» і «прыбыўшых» асоб, часова адсутных і выніковыя дадзеныя «ныне налицо». У заключэнні ставіліся подпісы адказных асоб. Казка змяшчала звесткі аб саслоўнай прыналежнасці, этнічным вызначэнні, памеры падаткаў і г. д. Звесткі рэвізскіх казак абагульняліся ў зводнай дакументацыі рэвізіі, якая складалася з перачнёвых ведамасцей, генеральных табеляў і акладных кніг. Перачнёвыя ведамасці з'яўляліся першым этапам абагульнення, у той час як генеральныя табелі фіксавалі звесткі на момант поўнага заканчэння рэвізіі.


Аднак трэба даволі асцярожна ставіцца да апублікаваных матэрыялаў, напрыклад зборніка «Матэрыялы да гісторыі мануфактуры Беларусі ў часы распаду феадалізму». Справа ў тым, што, нягледзячы на штрафы і іншыя санкцыі, па заканчэнні рэвізіі заўсёды выяўлялася вялікая колькасць тых, каго не палічылі, ці беглых (хто хаваўся ад уліку; іх называлі «прапіснымі»). Пасля рэвізіі пачыналі выяўляць такіх асоб, і гэта працятвалася да наступнай рэвізіі. А гэта значыць, найбольш поўныя звесткі аб колькасці жыхароў змяшчаюцца не ў тых зводках, што складаліся на момант заканчэння рэвізіі, а ў тых, што меліся напярэдадні наступнай.


Але ж апублікаваныя дадзеныя аб рэвізіях на Беларусі якраз і змяшчаюць у большасці выпадкаў вынікі, атрыманыя адразу пасля заканчэння рэвізіі, гэта значыць вельмі няпоўныя. Расійскі ўрад двойчы (у 1799 і 1808 гт. ) выдаваў указы аб дадатковай падачы рэвізскіх казак. У 1809 г. быў выдадзены ўказ сената, які вызначыў пакаранне яўрэям, што ўхіляліся ад перапісу (яны высяляліся ва ўкраінскія губерні з забаронай сяліцца ў гарадах і з правам займацца толькі земляробствам). Гэта было выклікана тым, што многія бяднейшыя жыхары горада, у тым ліку яўрэі, ухіляліся ад перапісу, каб не плаціць падаткі (чаму садзейнічала існаванне кагалу, бо менавіта ён выступаў у якасці прадстаўнічай арганізацыі перад царскімі адміністрацыйнымі органамі. Кагал нёс адказнасць за выплату агульнай сумы падаткаў, якая залежала ад агульнай колькасці членаў гарадскога грамадства).


VI рэвізія была праведзена ў другой палове 1811 г. Зборам рэвізскіх казак займаліся павятовыя рэвізскія камісіі. Рэвізскія казкі аб купцах і мяшчанах павінны былі падаваць гарадскі галава і старасты, а дзе такіх не было - магістраты ці ратушы. Рэвізія праводзілася ў вялікай спешцы. Былі ўлічаны толькі мужчыны. Аказаліся не ўлічанымі непадатковыя саслоўі. Такім чынам, што датычыцца VI рэвізіі, то з-за вайны 1812 г. праверка прапісных па ёй амаль не праводзілася і мы маем толькі самыя прыблізныя звесткі. На думку М. М. Улашчыка, карыстацца ёю наогул не мае сэнсу. У той жа час VII рэвізія была праведзена ва ўмовах умацавання расійскага дзяржаўнага апарату і яе дадзеныя значна больш дакладныя. Таму параўнанне звестак VI і VII рэвізій на Беларусі немэтазгодна.


Увогуле вывучэнне дадзеных рэвізій неабходна праводзіць з іх удакладненнем (асабліва па непадатаовых саслоўях). Для гэтага можна выкарыстаць матэрыялы царкоўнага ўліку насельніцтва. Найперш неабходна адзначыць бягучыя запісы духавенства ў метрычных кнігах і штогадовых кліравых ведамасцях.

4. СТАТЫСТЫЧНЫЯ КРЫНІЦЫ ДРУГОЙ ПАЛОВЫ XIX - ПАЧАТКУ XX СТ.

4. 1. Статыстычныя ўстановы Расійскай імперыі, іх функцыі і структура


Асаблівасцю сацыяльна-эканамічнага развіцця Расіі ў парэформенны перыяд было імклівае паскарэнне грамадскага развіцця, уцягненне ў яго мільёнаў людзей. Узрастае патрэба ў інфармацыі, якая б адэкватна адлюстроўвала працэсы сацыяльна-эканамічнага развіцця краіны.


Грамадству былі неабходны дакладныя звесткі аб розных элементах гаспадарчага механізма для выпрацоўкі эканамічнай і сацыяльнай палітыкі, найперш у галіне аграрных адносін. У гэты час фарміруецца сістэма статыстычнага ўліку як асобны напрамак дзейнасці дзяржаўнага апарату. У 1857 г. пры Міністэрстве ўнутраных спраў ствараецца Цэнтральны статыстычны камітэт (ЦСК), а ў 1863 г. - Статыстычны савет. Акрамя таго, статыстычныя работы праводзілі таксама асобныя дэпартаменты, аддзелы міністэрстваў і ведамстваў, земствы, навуковыя таварыствы.


Цэнтральны статыстычны камітэт быў закліканы выконваць ролю агульнадзяржаўнай статыстыкі ў Расіі, але фактычна полем яго дзейнасці з'яўлялася даволі абмежаванае кола пытанняў: статыстыка насельніцтва, населеных месцаў, сельскагаспадарчая статыстыка. Астатнія напрамкі статыстыкі распрацоўваліся эпізадычна і па даволі вузкіх праграмах. Камітэт ажыццяўляў бягучы статыстычны ўлік, а таксама адначасовыя абследаванні. У 1864 г. яго ўзначаліў вядомы вучоны П. П. Сямёнаў-Цян-Шанскі, якога лічаць арганізатарам рускай адміністрацыйнай статыстыкі.


Мясцовымі органамі ЦСК, якія праводзілі апрацоўку інфармацыі, былі губернскія статыстычныя камітэты. Асноўная іх функцыя - прадстаўленне рознага характару звестак па губерні ў выглядзе дадаткаў да гадавых справаздач губернатараў. Штогод прадстаўляліся звесткі аб пасеве і ўраджаі збожжа па паветах (асобна па памешчыцкіх і сялянскіх землях), аб фабрыках і заводах з указаннем колькасці прадпрыемстваў, сумы вытворчасці і колькасці рабочых, аб крымінальных учынках, коль-касці навучальных устаноў і г. д. Раз у пяць гадоў вызначалі звесткі аб колькасці насельніцтва ў кожным горадзе, павеце з размеркаваннем яго па полу, саслоўі, веравызнанні, аб колькасці жывёлы, аб землеўладанні і інш.


3-за недахопу статыстыкаў і сродкаў губернскія камітэты самі не збіралі звестак, а атрымлівалі іх ад адміністрацыйных і іншых мясцовых органаў. Губернскія статыстычныя камітэты, такім чынам, былі сувязным элементам паміж мясцовай адміністрацыяй і ЦСК. Яны апрацоўвалі першапачатковыя звесткі і надавалі ім форму статыстычных табліц.


У другой палове XIX, ст. губернскія статыстычныя камітэты (у тым ліку і на Беларусі) значна пашырылі зону сваіх інтарэсаў, і не толькі ў галіне статыстыкі, але і ў дачыненні да вывучэння гісторыі краю. У 1867 г. ім было прапанавана прыняць удзел у разборы архіваў скасаваных раней судовых устаноў. На I археалагічным з'ездзе ў Маскве (1869 г. ) было ўзнята пытанне аб перадачы ў распараджэнне губернскіх статыстычных камітэтаў губернскіх архіваў, а ў хуткім часе яны былі прыцягнуты да штодзённага ўдзелу ў зборы і захаванні мясцовых старажытнасцей. Мінскі, Віцебскі, Гродзенскі губернскія камітэты вялі такую працу рэгулярна, аб чым сведчыць іх перапіска з цэнтральнымі навуковымі ведамствамі. На аснове такой працы праводзіліся апісанні тэрыторый, браліся на ўлік тыя археалагічныя і гістарычныя каштоўнасці, якія там сустракаліся, складаліся археалагічныя карты губерняў, а пры саміх камітэтах ствараліся музеі. Адным з найбольш значных вынікаў такога роду дзейнасці з'явілася праведзенае і апублікаванае пад кіраўніцтвам магілёўскага грамадзянскага губернатара, старшыні губернскага статыстычнага камітэта комплекснае апісанне Магілёўскай губерні («Опыт описания Могилевской губернии... » / Под ред. А. С. Дембовецкого. Кн. 1-3. Могилев-на-Днепре, 1882 - 1884). Зразумела, і гэтае сур'ёзнае выданне пры ўсёй сваей грунтоўнасці мела найперш палітычную задачу: «представить нынешнее благополучное состояние Могилевской губернии, которая в прежние времена имела репутацию бедности и заброшенности».

 4. 2. Дэмаграфічная статыстыка


1. Адміністрацыйна-паліцэйскі ўлік насельніцтва. Пасля рэформы 1861 г. звесткі апошняй, X рэвізіі амаль згубілі практычную значнасць. Былыя прыгонныя сяляне, што не атрымалі надзелу, выходзілі са сваёй сельскай грамады. Некаторыя з іх увогуле нікуды не прыпісваліся, іншыя ж прыпісваліся да валасцей ці пераходзілі ў склад мяшчан. У выніку істотна ўскладняўся падлік тых, хто падлягаў воінскаму ўліку. Улік сялян праводзіўся толькі валаснымі праўленнямі і прыходскім духавенствам. Дадзеныя, якія прадстаўляла павятовая паліцыя губернатарам, таксама запазычваліся з адпаведных запісаў і пасямейных спісаў.

Увядзенне пасямейных спісаў для сялянскага саслоўя з'яўлялася, па сутнасці, вымушаным мерапрыемствам. 
Пасямейныя спісы складаліся валаснымі праўленнямі на падставе рэвізскіх казак са штогадовай праверкай дадзеных Акрамя іх, складаліся алфавітныя, прызыўныя спісы, а таксама спісы часова- і безтэрміноваадпускных салдат. Да таго ж дадзеныя аб народанасельніцтве можна было запазычыць з падатковых і пашпартных кніг валасных праўленняў. Аднак неабгрунтаванасць такога ўліку бьша відавочнай

Царкоўны ўлік сялян таксама быў далёкі ад дасканаласці. Паколькі ў запісах аб нараджэнні, па сутнасці справы, рэгістраваўся не акт нараджэння, а акт хрышчэння, то ўсе дзеці, памерлыя без хрышчэння, а таксама ўсе мёртванароджаныя не рэгістраваліся ў царкоўных прыходах. У іх не траплялі і ўсе памерлыя. Таму і звесткі аб натуральным руху насельніцтва былі недакладнымі і няпоўнымі.


Не адрозніваліся дасканаласцю і дадзеныя аб механічным перамяшчэнні насельніцтва. якія абапіраліся на звесткі адміністрацыйна-паліцэйскага ўліку насельніцтва. Гэты від уліку быў уведзены з 1858 г. замест рэвізіі, гэта значыць рэгістравалася не «прыпісное» (прыпісанае да месца збірання падушнага падатку) насельніцтва, а ўсё наяўнае насельніцтаа краіны на пэўную дату. Было праведзена шэсць агульна-расійскіх (за выключэннем Фінляндыі) адміністрацыйна-паліцэйскіх злічэнняў. у 1859, 1863, 1867, 1870, 1885, 1896 гг., калі мясцовая адміністрацыя рэгістравала ўсё насельніцтва імперыі.


Акрамя азначаных злічэнняў, губернскія статыстычныя камітэты (а там, дзе іх не было. - губернскае начальства) і Цэнтральны статыстычны камітэт МУС з 1842 г. штогод вызначалі прыкладную колькасць насельніцтва, зыходзячы з дадзеных аб натуральным руху насельніцтва і яго перасяленнях з адной губерні ў другую.


2. Падрыхтоўка да ўсеагульнага перапісу насельніцтва. Уся гэтая мазаіка раздробленых звестак не садзейнічала вырашэнню надзённых дзяржаўных задач Таму ў сувязі з увядзеннем у 1874 г. новага статута аб усеагульнай вайсковай павіннасці пры Міністэрстве фінансаў была створана камісія, якая пасля пэўнай дапрацоўкі прадставіла праект перапісу, што быў падрыхтаваны вядомым географам і статыстыкам П. П. Сямёнавым-Цян-Шанскім Аднак па прычыне руска-турэцкай вайны, а пасля - пэўных фінансавых цяжкасцей толькі ў 1895 г. «Палажэнне аб Першым усеагульным перапісе насельніцтва Расійскай імперыі» было ўрэшце зацверджана царом.

Асноўныя крытэрыі перапісаў як формы ўліку насельніцтва. У методыцы падрыхтоўкі і правядзення Першага ўсерасійскага перапісу насельніцтва Расійскай шперыі ўжо можна прасачыць тыя прынцыпы, на якіх грунтуюцца і наступныя перапісы насельніцтва, што закранулі тэрыторыю Беларусі:


1) цэнтралізаванасць, гэта значыць правядзенне перапісу ў афіцыйным парадку ўрадам краіны з удзелам мясцовых органаў;


2) ахоп пэўнай тэрыторыі, межы якой дакладна вызначаюцца ўрадавымі пастановамі ці рашэннем статыстычных органаў;


3) усеагульнасць, пад якой разумеецца ахоп усіх асоб без пропускаў і  адначасова без двайнога ўліку;


4) адначасовасць, ці аднясенне ўсіх уліковых аперацый да дакладна вызначаных месца і часу (так званы «крытычны момант»);


5) індывідуальнасць пры рэгістрацыі, гэта значыць збор дадаеных ад кожнага індывідуума, асобна прамым улікам;


6) апрацоўка і публікацыя дадзеных згодна з геаграфічным або адміністрацыйным падзелам краіны і асноўнымі дэмаграфічнымі, сацыяльнымі прыкметамі, што характарызуюць насельніцтва.

Забеспячэнне супастаўнасці дадзеных перапісаў шмат у чым залежыць ад праграмы: пераліку пытанняў, што ўключае перапісны ліст і сістэмы розных табліц, а таксама інструкцыі з дакладным вызначэннем зместу, што ўкладаецца ў кожнае пытанне гэтай праграмы.


Праграма перапісу 1897 г. вызначала ўлік наступных звестак: 1) «фамилии» - гэта значьшь прозвішча ці «прозвища» - мянушкі, імя і імя па бацьку; 2) пол, 3) адносіны да «главы» гаспадаркі і «главы» сваёй сям'і; 4) узрост; 5) сямейнае становішча; 6) саслоўе, стан ці званне; 7) месца нараджэння; 8) месца прыпіскі; 9) месца жыхарства; 10) адзнака аб адсутнасці і аб часовым месцазнаходжанні; 11) родная мова; 12) уменне чытаць, месца навучання; 13) занятак, рамяство, пасада ці служба (з вызначэннем як галоўнага, так і дапаможнага занятку). Акрамя таго, у перапісным лісце неабходна было адзначыць, дома ці на баку было месца працы рэспандэнта, наяўнасць у яго фізічных недахопаў, стан пабудоў, а таксама адносіны да воінскай павіннасці.


Агульнае кіраўніцтва падрыхтоўчымі работамі было ўскладзена на Галоўную перапісную камісію Яна ўстанавіла, каб для кожнай сялянскай гаспадаркі прызначаўся асобны перапісны ліст, у які занатоўваліся як асобы, што належалі да складу гаспадаркі, так і ўсе тыя, што знаходзіліся там у дзень перапісу. Прытым у склад асобнай гаспадаркі ўваходзілі не толькі члены сям'і, але і ўсе «залежачыя ад гаспадаркі і пражываючыя з ім разам». Для сялянскіх двароў, што ўваходзілі ў склад абшчыны, прызначаўся перапісны ліст формы А. Усе астатнія (на хутарах і г. д., сюды ж уладанні святароў, настаўнікаў і інш. ) як уладальніцкія запісваліся на лісце формы Б.


Калі лісты формы Б павінны былі запаўняцца самімі гаспадарамі, то лісты формы А запаўняліся непасрэдна лічыльнікамі (апошнія павінны былі абысці ўсе сялянскія двары). Лічыльнікі набіраліся з прадстаўнікоў духавенства, настаўнікаў, пісьменных сялян і г. д.


У снежні 1896 г. быў канчаткова ўстаноўлены даень правядзення Першага ўсеагульнага перапісу насельнштва і ўрэшце 28 студзеня 1897 г. на тэрыторыі ўсёй краіны па агульнай праграме і адзінай методыцы былі атрыманы звесткі аб геаграфічным, узроставым, рэлігійным размеркаванні насельніцтва, аб яго пісьменнасці, занятках, бытавых і іншых асаблівасцях.


3. Апрацоўка дадзеных. Ступень дакладнасці матэрыялаў перапісу 1897 г. Акрэсліваючы ступень дакладнасці матэрыялаў перапісу 1897 г., неабходна ўлічваць усе акалічнасці: як задаваліся пытанні лічыльнікам, у якой ступені яны былі зразумелымі і нават чуткі, што суправаджалі гэтае мерапрыемства. Па звестках сучаснікаў, «у насельніцтве гарадскім, простанародным, пануючым настроем на працягу ўсяго часу перапісу было - асцярога павелічэння падаткаў і вынаходніцтва новых». Гэта прыводзіла да імкнення ўтаіць ад злічэння дадатковыя, акрамя земляробства, заняткі.


Шлях першапачатковых матэрыялаў да алублікавання быў доўгім і складаным. Па заканчэнні перапісу перапісныя лісты не адразу траплялі ў Галоўную перапісную камісію. Іх звесткі неаднаразова пераправяраліся і гэта дае магчымасць сцвярджаць, што арыфметычныя памылкі (найбольш слабы элемент у працы лічыльнікаў у выніку манатоннасці і цяжкіх умоў іх працы пры мінімальным узнагароджанні) у дадзеным выпадку амаль выключаліся.


Пасля скасавання Галоўнай перапісной камісіі ў чэрвені 1897 г. уся далейшая распрацоўка перапіснога матэрыялу цалкам перадавалася аддзелу перапісу Цэнтральнага статыстычнага камітэта. Пасля пэўнай праверкі звесткі перапісных лістоў кадзіравалі з дапамогай пэўных умоўных знакаў і пасля пераносілі на перфакарту. Перфакарты выкарыстоўвалі пры падліку, што праводзіўся непасрэдна на электрычных лічыльных машынах.


Нягледзячы на неаднаразовыя ўдакладненні, пры распрацоўцы звестак быў дапушчаны шэраг скажэнняў. Найбольш істотным недахопам даследчыкі лічаць тое, што знікла цэлая іерархія тыпаў сялян (гаспадар-земляроб, работнік-земляроб, батрак-земляроб і г. д. ). Пры гэтым усе члены сям'і селяніна былі аднесены да асоб, што жывуць за кошт сродкаў гаспадароў, хоць іх удзел у сельскагаспадарчай вытворчасці мог быць не меншым. Трэба таксама адзначыць, што першапачатковыя матэрыялы былі знішчаны.


Дадзеныя перапісу былі апублікаваны ў выглядзе агульнаімперскай зводкі, а таксама ў 89 выпусках па асобных губернях і абласцях, чатырох гарадах і востраву Сахалін. Вельмі цікавыя распрацоўкі звестак перапісу аб размеркаванні насельніцтва і спецыяльна рабочых і прыслугі па занятках і месцы нараджэння.

Вядомым дадаткам і ўдакладненнем складу і колькасці насельніцтва з'яўляюцца матэрыялы гарадскіх перапісаў. Яны праводзіліся напачатку пад эгідай Цэнтральнага ці мясцовых статыстычных камітэтаў. У далейшым ініцыятыва і арганізацыя іх правядзення перайшлі да органаў гарадскога самакіравання.


На пачатку XX ст. было ўзнята пытанне аб правядзенні ў Расіі ІІ Усера-сійскага перапісу насельніцтва. Гэта абумоўлівалася наступньші прычынамі:


а) істотнымі зрухамі ў размяшчэнні народанасельніцтва Расіі (з 1897 г. па 1916 г. імклівыя міграцыйныя працэсы);


б) не ўлічвалася эміграцыя. Толькі з Беларусі (як зараз сцвярджаюць многія вучоныя) яна дасягала каля 100 тыс. чалавек;


в) злічэнні ЦСК МУС прымалі пад увагу толькі перасяленні з 1909 г., да таго ж адліў сялянства ў гарады ігнараваўся.


Падрыхтоўка да новага дэмаграфічнага перапісу пачалася ў снежні 1915 г. Але з-за пачатку вайны толькі ў маі - чэрвені 1916 г. у 69 губернях і абласцях Расіі (акрамя акупіраваных тэрыторый і некаторых іншых рэгіёнаў) быў праведзены перапіс наяўнага насельніцтва краіны ў сельскай мясцовасці. Прытым не ўлічвалася насельніцтва большасці гарадоу і так званае «часова адсутнае».


Пасля Лютаўскай рэвалюцыі па ініцыятыве з'езда статыстыкаў Расіі (18 - 23 красавіка 1917 г. ) і Закона Часовага ўрада (ад 5 мая 1917 г. ) летам 1917 г. быў праведзены апошні ў дасавецкі час сельскагаспадарчы пазямельны і гарадскі перапіс насельніцтва (напярэдадні яго быў праведзены адначасовы перапіс расійскай арміі). Даследчыкі адзначаюць шэраг сур'ёзных недахопаў перапісу лета 1917 г.: 1) не была ахоплена тэрыторыя ўсёй Расіі (каля паловы тэрыторыі Беларусі акупіравана ў 1915 г. нямецкай арміяй); 2) перапіс расцягнуўся на значны тэрмін (у сярэднім больш за тры месяцы - з сярэдзіны чэрвеня да кастрычніка); 3) не праводзілася дакладная праверка вынікаў перапісу. Гэта дае падставу лічыць, што перапіс 1917 г. не адпавядае неабходньш крытэрыям. Таму адзіным навукова арганізаваным усеагульным перапісам у Расійскай імперыі з'яўляўся перапіс 28 студзеня 1897 г.

4. 3. Статыстыка сельскай гаспадаркі


У статыстыцы сельскай гаспадаркі другой паловы ХІХ - пачатку XX ст. вызначыліся тры напрамкі вывучэння: 1) пазямельная ўласнасць; 2) колькасць пагалоўя жывёлы; 3) збор ураджаю.


Асноўнае месца сярод вялікага комплексу матэрыялаў урадавай статыстыкі, што характарызуе розныя бакі сельскагаспадарчай вытворчасці парэформеннай Расіі, займаюць выданні Цэнтральнага статыстычнага камітэта Міністэрства ўнутраных спраў. У канцы 1870-х гг. ЦСК арганізаваў першы перапіс пазямельнай уласнасці. Ён праводзіўся шляхам рассылкі на месцы апытальных лістоў. На сялянскія гаспадаркі лісты запаўняліся землеўладальнікамі ці арандатарамі, а на землі дзяржаўныя і ўдзельнага ведамства - тымі ўстановамі, у распараджэнні якіх яны знаходзіліся. Апытальныя лісты пасля пэўнага ўдакладнення перадавалі ў губернскія статыстычныя камітэты, якія ажыццяўлялі канчатковую праверку матэрыялаў і складалі спісы населеных месцаў і землеўладанняў па паветах.


Першы перапіс пазямельнай уласнасці ахапіў 49 губерняў Еўрапейскай Расіі. Яго вынікі былі распрацаваны і апублікаваны ЦСК у 8 выпусках пад назвай «Статистика поземельной собственности и населенных мест Европейской России» (Спб., 1880 - 1886). Публікацыя матэрыялаў другога пазямельнага перапісу, які праводзілі ў 1887 г. па істотна скарочанай праграме, пачалася толькі ў 1892 г. і працягвалася 17 гадоў. Матэрыялы трэцяга пазямельнага перапісу 1905 г., які ахапіў 50 губерняў Еўрапейскай Расіі, былі выдадзены ў 1906 - 1907 гг.


Звесткі аб сельскай гаспадарцы Беларусі прыводзяцца ў асобных вы¬пусках. Так, у публікацыі Першага пазямельнага перапісу гэта выпуск V («Губернии Литовской и Белорусской групп», 1882), які ўключае дадзеныя аб пазямельнай уласнасці па губернях Мінскай, Віцебскай, Магілёўскай, Смаленскай (Беларускі эканамічны раён) і Віленскай, Ковенскай, Гродзенскай (Літоўская вобласць). У пачатку змяшчаюцца агульныя звесткі аб колькасці пазямельнай уласнасці з яе размеркаваннем (зямля ў асабістай уласнасці, у карыстанні сялянскіх абшчын, дзяржаўныя землі, царквы і розных устаноў). Далей прыводзяцца звесткі непасрэдна аб кожнай з прыведзеных катэгорый (зямля ў асабістай уласнасці з размеркаваннем яе па памерах уладанняў, землі дваран, купцоў, мяшчан, надзельныя землі сялянскіх абшчын з размеркаваннем па колькасці надзелу на душу). Ёсць звесткі аб населеных пунктах па іх катэгорыях з вызначэннем агульнай колькасці жылых пабудоў, у тым ліку каменных.


Неабходна адзначыць, што дадзеныя другога перапісу пазямельнай уласнасці несупастаўныя з дадзенымі першага. Да недахопаў перапісу трэба таксама аднесці ненадзейнасць кантролю за зборам звестак. Чыны  мясцовай паліцыі не мелі спецыяльнай падрыхтоўкі і недастаткова кваліфікавана выконвалі работу па збору статыстычных матэрыялаў. Найбольш істотным недахопам была неналаджанасць зямельнага ўліку на месцах. Часам ні самі ўладальнікі, ні валасныя праўленні, ні іншыя ўстановы не ведалі дакладнай колькасці зямлі ў пэўнай мясцовасці. Часам звесткі розных ведамстваў нельга было параўноўваць, а часам яны адрозніваліся заведамай непаўнатой. Прымешвалася і палітыка. Так, П. П. Сямёнаў, адзначаючы недаўлічанасць каля 14% плошчаў, падкрэсліваў-«У Беларускай вобласці, дзе плошчы, занятыя няўдобнымі землямі і асабліва балотамі, яшчэ большыя, можна было б чакаць яшчэ і большага недаўліку, ды ва ўстаўных граматах беларускіх губерняў, дзе паверачныя камісіі дзейнічалі з меншай строгасцю, чым у губернях літоўскіх, меншая прапорцыя зямель была прызнана няўдобнай (гэта значыць не падлягаючай абкладанню выкупным плацяжом ці аброчнай подаццю)».


I ўсё ж у цэлым шырыня ахопу тэрыторыі Расіі, адначасовасць апісання землеўладанняў па ўсіх раёнах яе еўрапейскай часткі, параўнальнасць шэрагу матэрыялаў абследаванняў, у першую чаргу перапісаў 1877, 1905 гг., дазваляюць акрэсліць іх як каштоўнейшую крыніцу для вывучэння размяшчэння, дынамікі і структуры сялянскага землеўладання ў канцы XIX - пачатау XX ст.


Найбольш поўнай з пункту гледжання тэрытарыяльнага ахопу і найбольш рознабаковай па характары звестак масавай крыніцай па гісторыі сялянства з'яўляюцца перапісы 1916 і 1917 гг. Аднак у гэты час значная частка тэрыторыі Беларусі была акупіравана нямецкімі войскамі і гэта істотна зніжае каштоўнасць звестак сельскагаспадарчых апісанняў.


Што ж датычыцца другога напрамку, то на фоне нездавальняючага статыстычнага вывучэння жывёлагадоўлі ў цэлым, у прыватнасці сістэматычнага недаўліку маладняку многіх відаў жывёлы, вызначаецца добрая пастаноўка справы перапісаў коней (вядомых як ваенна-конскіх перапісаў). Яны былі выкліканы ўвядзеннем усеагульнай воінскай павіннасці ў 1874 г. Усяго да 1917 г. у Расіі было праведзена дзевяць перапісаў (першы, пробны, ахапіў тры губерні Еўрапейскай Расіі Разанскую, Ковенскую, Магілёўскую).


Паколькі вядучай галіной сельскай гаспадаркі было земляробства, то галоўная ўвага надавалася «ўраджайнай статыстыцы», гэта значыць збору дадзеных аб пасевах і зборах збожжавых і бульбы. Да 1880-х гг. адзінай крыніцай, якая змяшчала такія звесткі па ўсіх катэгорыях землеўладальнікаў, у тым ліку сялян, з’яўляюцца губернскія справаздачы.


Упершыню ў Расійскай імперыі ўлік пасяўных плошчаў пад асобнымі культурамі праводзіў ЦСК у 1882 г. на падставе дадзеных апытальных бланкаў, што рассылаліся сельскай грамадзе ці ўладальнікам маёнткаў. Адказы на бланкі паступілі ў ЦСК у 1882 г. а іх распрацоўка была завершана ў 1883 г. 3 1893 г. дадзеныя аб колькасці сельскага насельніціва і памерах пасеваў сталі збіраць штогод .


Адначасова з ЦСК у 1887 г. звесткі аб ураджайнай статыстыцы праз сетку добраахвотных карэспандэнтаў пачаў збіраць Дэпартамент земляробства і сельскай прамысловасці (у 1894 г. ён пераўтвораны ў Аддзел сельскай эканомікі і сельскагаспадарчай статыстыкі) Міністэрства земляробства і дзяржаўных маёмасцей. Асноўны недахоп гэтых звестак у тым, што яны не ўлічвалі памеры пасяўных плошчаў (дадзены толькі велічыні ўраджайнасці асобных сельскагаспадарчых культур з адзінкі плошчы).


На хвалі незадаволенасці якасцю дадзеных афіцыйнай статыстыкі фарміруецца статыстыка земстваў. Асноўнае месца ў яе комплексе займаюць падворныя перапісы (з 1880 па 1914 гг. ). Адна з пераваг іх уліку вызначаецца выкарыстаннем экспедыцыйнага методу збору інфармацыі. Гэта значыць, што звесткі збіраліся не паліцэйскімі чынамі і не праз анкеты зацікаўленых ці некампетэнтных асоб і ўстаноў, а членамі земскага статыстычнага бюро, якія самі выязджалі на месца. На жаль, на Беларусі земствы пачынаюць стварацца толькі ва ўсходняй яе частцы. Ды і тут, створаныя напярэдадні вайны (1911 - 1913 гг. ), яны так і не паспелі разгарнуць сваю работу ў поуным аб'ёме.

Апошняя акалічнасць прадвызначае істотнае значэнне «Обзоров губерний... » як крыніцы па гісторыі Беларусі часу першай сусветнай вайны. Вышэй мы ўжо адзначалі, што справаздачы губернатараў складаліся з дзвюх частак: уласна справаздачы і дадатку да яе. 3 1890-х гг. гэтыя дадаткі ў выглядзе табліц выдаюцца асобна (да часу першай сусветнай вайны) Азначаныя «агляды» губерняў дазваляюць прасачыць не толькі статыстыку ўраджаяў, але і арганізацыю справы перапрацоўкі сельскагаспадарчай прадукцыі.

Сярод іншых відаў статыстыкі можна вызначыцъ статыстыку транспарту і гандлю. Але статыстыка унутранага гандлю была развіта недастаткова. Больш высокага ўзроўню дасягнула статыстыка знешняга гандлю .

 4. 4. Прамысловая статыстыка


Прамысловая статыстыка мае прадметам свайго вывучэння працэсы, якія адбываюцца ў прамысловасці, іх заканамернасці і ўзаемасувязі. Прамысловая статыстыка распрацоўвае з гэтай мэтай сістэму паказчыкаў, якія характарызуюць такія бакі прамысловай вытворчасці, як колькасць прадпрыемстваў, колькасць занятых у іх рабочых, тыпы рухавікоў, колькасць і кошт сыравіны, паліва, выдаткі на заработную плату, колькасць і кошт вырабленай прадукцыі і г. д. Перыяд канца ХУІІІ - першай паловы ХІХ ст. можна разглядаць як этап зараджэння і станаўлення прамысловай статыстыкі.


У статыстыцы ж прамысловай вытворчасці другой паловы XIX -пачатку XX ст. таксама выразна вызначаюцца этапы: 1) другая палова XIX ст. і 2) пачатак XX ст. Для першага з этапаў, які цесна звязаны з папярэдняй дарэформеннай эпохай, характэрны пераважна формы бягучага статыстычнага ўліку, што ажыццяўляўся рознымі дзяржаўнымі ўстановамі па розных праграмах Для другога характэрна перавага метаду пералікаў і абследаванняў прамысловасці.


У рамках першага этапу (другая палова XIX ст. ) асноўнай крыніцай звестак па перапрацоўчай прамысловасці Расіі былі ведамасці фабрык і заводаў, якія штогод прадстаўляліся ўладальнікамі ў Дэпартамент гандлю і мануфакгур, Міністэрства фінансаў. Недахопам ведамаснага ўліку на працягу ўсяго этапу з'яўлялася тое, што збор статыстычных звестак збіралі розныя ведамствы па розных праграмах, абапіраючыся на розныя падыходы Таму ва ўлік траплялі як дробныя ўстановы, так і буйныя фабрыкі і заводы. П. П. Сямёнаў у прадмове да «Статистического временника. » падкрэсліваў: «Не існуе нават для розных губерняў аднолькавага вызначэння таго, што патрэбна разумець пад фабрыкай ці заводам, бо многія губерні адносяць, напрыклад, да ліку заводаў і фабрык ветраныя млыны, памяшканні для абпальвання цэглы і дробныя прамысловыя ўстановы, а іншыя выкідваюць іх з разліку, у выніку чаго дадзеныя параўнальных паказчыкаў губляюць сваё значэнне».


Нягледзячы на пэўныя спробы ў сярэдзіне 1880-х гг. палепшыць становішча ў галіне прамысловай статыстыкі, азначаныя недахопы ў цэлым засталіся, і таму асноўнай вартасцю «Указателя фабрик и заводов» (дзе распрацаваны матэрыялы ведамасцей) з'яўляецца публікацыя спісу прадпрыемстваў з адпаведнай інфармацыяй аб характары іх вытворчасці. Такі прынцып выдання дазваляе аддзяляць параўнальна прыдатны матэрыял (звесткі аб буйных установах) ад недакладнага, на падставе супастаўлення з іншымі выданнямі вылучаць новыя прадпрыемствы, а таксама акрэслівае магчымасці для новай апрацоўкі матэрыялаў, у прыватнасці для правядзення групіравання прадпрыемстваў па шэрагу прыкмет.


Да азначаных матэрыялаў ведамасцей фабрык і заводаў прадпрыемстваў перапрацоўчай прамысловасці блізкія па сваім прызначэнні (нягледзячы на пэўныя адрозненні ў змесце інфармацыі) ведамасці аб прадпрыемствах горназаводскай (здабываючай) прамысловасці і вытворчасцей, што абкладаліся акцызам (запалкавай, вінакурнай, тытунёвай і інш. ). Гэтыя ведамасці паступалі адпаведна ў Горны дэпартамент Міністэрства дзяржаўных маёмасцей і Дэпартамент неакладных збораў Міністэрства фінансаў 

Ведамасны ўлік як асноўная форма атрымання штогадовай статыстычнай інфармацыі аб дзейнасці перапрацоўчай прамысловасці знікае пасля 1897 г. На змену яму прыходзіць метад перапісаў. Ведамасць (анкета) абследавання 1895 г. акрэсліла дакладную характарыстыку асноўных прыкмет фабрычна-прамысловага прадпрыемства, якія захаваліся і надалей у расійскай прамысловай статыстыцы: колькасць рабочых ва ўстанове не менш за 15 чалавек ці наяўнасць паравога рухавіка нават пры меншай колькасці рабочых. Усё гэта вызначыла пераход да наступнага, другога, этапу развіцця прамысловай статыстыкі (пачатак XX ст). На пачатку XX ст. у Расіі было праведзена тры прамысловых перапісы - 1900, 1908 і 1910 гг.

Перапіс 1900 г ахапіў губерні Еўрапейскай Расіі і часткова Каўказ Абследаваліся прадпрыемствы перапрацоўчай прамысловасці, не абкладзенай акцызам (франц. ассisе ад лац. ассidеrе ~ абразаць - від ускоснага падатку на тавары і паслугі ўнутранай вытворчасці). Акцыз уключаецца ў цану тавару, у тарыф за паслугі і фактычна перакладваецца на спажыўца і ўстановы, падпарадкаваныя нагляду фабрычнай інспекцыі. Не анкетаваліся прадпрыемствы з гадавой вытворчасцю менш за 1000 руб.


Перапісам 1908 г. бьша ахоплена ўся тэрыторыя Расіі. Звесткі па больш кароткай праграме прадстаўляліся па ўсіх галінах і вытворчасцях незалежна ад іх ведамаснай прыналежнасці. Не абследаваліся прадпрыемствы горна- і нафтаздабываючай прамысловасці.


Пэўныя адрозненні характарызуюць і перапісы 1910-1912 гг.: вельмі сціслыя звесткі анкеты, дадзеныя аб рабочых выключалі ўлік дапаможных працаўнікоў і г. д. Такім чынам, матэрыялы перапісу 1910 - 1912 гг. істотна ўступалі двум папярэднім, найперш з пункту гледжання рознабаковасці інфармацыі аб аб'ектах назірання, а таксама ў дачыненні да самой колькасці аб'ектаў.


У цэлым расійскія перапісы прамысловасці далі методыку злічэння шэрагу складаных паказчыкаў дзейнасці прамысловага прадпрыемства. Сярод іх можна назваць улік кошту вытворчасці, улік рабочых, занятых на асноўнай вытворчасці (а таксама дапаможных), вызначэнне вытворчай і энергетычнай магутнасці прадпрыемства, структуры затрат і вытворчага спажывання ў прамысловасці і г. д.

Прамысловыя перапісы ў цэлым захавалі вызначэнне паняцця «прамысловая ўстанова» 1895 г. У сувязі з гэтым нельга не адзначыць складанасць супастаўлення іх дадзеных, у прыватнасці, з германскімі прафесійна-прамысловымі перапісамі. У апошніх «прамысловасць» разумелася ў шырокім сэнсе (з улікам ганддю і шляхоў зносін). Гэта прыводзіла да таго, што ўлічвалася і істотная колькасць дробных устаноў. У якасці такіх устаноў лічыліся і заняткі асобных прадпрымальнікаў Наконт апошніх У. I. Ленін адзначаў: «Хто толькі ні залічваецца статыстыкай у лік дробных прадпрымальнікў: і рамізнікі, і пасыльныя, і магільшчыкі, і разносчыкі пладоў, і швейкі, калі яны працуюць у сябе дома на капіталіста, і інш., і інш. » (Полн. собр. соч. Т. 4. С. 205). Калі дадаць, што ў якасці асобных адзінак улічваліся цэхі прадпрыемства («кантынентальны» метад), то можна не здзіўляцца велізарнай колькасці зарэгістраваных прадпрыемстваў у Германіі (каля 5 млн. ). Вышэйсказанае прымушае быць асабліва асцярожнымі пры супастаўленні звестак па расійскай і германская прамысловасці.


Істотным выяўленнем эвалюцыі крыніц у Расіі азначанага часу з'явіўся рост розных даведачна-інфармацыйных выданняў, у тым ліку і аб прамысловасці. Даведачна-інфармацыйныя выданні ўзнікалі як форма абнародавання першапачатковых дадзеных, сабраных у выглядзе анкет, ведамасцей, бланкаў, апытальных лістоў аб прамысловых прадпрыемствах у межах таго ці іншага абследавання. Звычайна ў такіх выданнях паведамлялася толькі частка сабраных звестак. Даведачна-інфармацыйныя выданні або з'яўляліся адзінай формай статыстычнага абследавання (да гэтай групы адносяць тры «Указателя фабрик и заводов» другой паловы


XIX ст. - першыя даведачныя выданні аб расійскіх прамысловых прадпрыемствах), або дапаўнялі агульныя распрацоўкі вынікаў перапісаў . Напярэдадні першай сусветнай вайны побач з даведачна-інфармацыйнымі выданнямі дзяржаўных устаноў аб прамысловых прадпрыемствах пачатку XX ст. з'явіліся і даведнікі прадстаўнічых арганізацый буржуазіі .

5.  МЕМУАРНАЯ ЛІТАРАТУРА ХІХ - ПАЧАТКУ XX СТ.


Канец ХУШ - першая палова XIX ст. характарызуюцца своеасаблівай модай на мемуарную ліаратуру. У гэты час была створана вялікая колькасць успамінаў, дзённікаў, нататак і хранографаў-дыярыушаў. Вельмі цікавыя старонкі мемуарнай літаратуры гэтага перыяду складаюць і запіскі пада-рожнікаў. Уключэнне Беларусі ў склад Расійскай імперыі выклікала з'яўленне вялікай колькасці запісак рускіх падарожнікаў. Апошнія адкрывалі для сябе гэты край, які ў афіцыйнай прапагандзе акрэсліваўся як «искони русский», а ў свядомасці рускага грамадства вызначаўся рознымі тэрмінамі: «беларускі», «літоўскі», «польскі». На самым пачатау ХІХ ст. у «присоединенные провинции» накіроўваліся па справах свецкія і духоўныя асобы . 3 1812г. свае запіскі аб падзеях на тэрыторыі сучаснай Беларусі (яны ўжо называюць яе «айчынай») пакідаюць рускія афіцэры (у прыватнасці, вядомы і зараз пісьменнік І. І. Лажэчнікаў ). Пасля ж паўстання 1830 - 1831 гг. Беларусь, такая знаёмая і незнаемая, вабіла рускіх літаратараў, мастакоў, увогуле людзей творчых прафесій. Гэта адбілася і на змесце літаратуры падарожжаў. Здзіўленне ад не падобнай на рускую мовы і звестак аб добрых дарогах змяняецца захапленнем беларускай прыродай, гісторыяй беларускіх гарадоў і храмаў, вывучэннем традыцый і святаў мясцовага насельніцтва 


Мода на дарожныя нататкі прадвызначыла з'яўленне і твораў прадстаўнікоў мясцовай, беларускай, інтэлігенцыі, якія імкнуліся пазнаёміць суседзяў з гісторыяй і традыцыямі свайго народа, не менш цікавымі (па іх меркаванні), чым гісторыя старажытных грэкаў і рымлянаў. Найбольш яркай старонкай азначанай творчасці з'явілася серыя нарысаў «Падарожжы па Палессі і беларускім краі», што была апублікавана ў «Современнике» ў 1853 - 1855 гг. (у 1992 г. «Падарожжы... » былі перавыдадзены ў Мінску з прадмовай С. А. Кузняевай). Аўтарам іх быў Павел Шпілеўскі, які нарадзіўся ў 1823 г. у в. Шыпілавічы Бабруйскага павета Мінскай губерні ў сям'і праваслаўнага святара, закончыў Мінскую семінарыю, Пецярбургскую духоўную акадэмію, але адмовіўся ад царкоўнай кар'еры. «Путешествия... » сталі візітнай карткай вядомага публіцыста і літаратара. Асабліва каштоўныя тыя старонкі гэтага патрыятычнага твора, дзе аўтар пісаў аб тым, што добра ведаў і бачыў уласнымі вачыма. Гэта звесткі аб кірмашах, аб беларускіх гарадах і мястэчках, іх насельніцтве, аб жыцці простата селяніна і памешчыкаў. П. Шпілеўскі не пакінуў па-за ўвагай таксама татар і яўрэяў, якія здаўна пражывалі на Беларусі.


У XIX ст. не толькі павялічваецца колькасць мемуарнай літаратуры, але і адбываюцца пэўныя змены ў складзе яе аўтараў. З'яўляецца ўсё больш мемуарных твораў прадстаўнікоў мяшчан, духавенства, студэнцгва. На змену апалітычнасці і абыякавасці да лёсаў Айчыны прыходзіць патрыятызм, імкненне да вызначэння свайго месца ў агульным працэсе нацыянальнага вызвалення. Гэта можна заўважыыь ужо на прыкладзе ўспамінаў Адама Чартарыйскага, які займаў высокія пасады ў гады царавання Аляксандра I і быў ініцыятарам шматлікіх ліберальных праектаў тых часоў (яны былі закончаны праз шмат гадоў, у эміграцыі).

Яшчэ ў большай ступені публіцыстычная накіраванасць характэрная для мемуарных твораў дзеячаў тайных таварыстваў. Вядома, што з Беларуссю звязаны лёс многіх дзекабрыстаў. Тыя з іх, хто жыў тут, праязджаў праз Беларусь (А. I. Адоеўскі, А. А. Бястужаў (Марлінскі), У. Ф. Раеўскі, А. Я. Розен, У. I. Штэйнгель), пакінулі свае ўражанні аб беларускіх гарадах і мястэчках, побыце шляхты, становішчы сялян, назіранні над прыродай краю . Пры гэтым трэба мець на ўвазе, што значная частка мемуараў стваралася (і публікавалася ) праз пэўны час, за які асобныя з аўтараў эвалюцыяніравалі да лібералізму і імкнуліся апраўдаць сябе ў вачах урада і дваранства. Мемуарная літаратура ў гэты час з'яўлялася водгукам на ўсе значныя падзеі ў грамадска-палітычным жыцці краю. У прыватнасці, падзеі, звязаныя са скасаваннем уніі, знайшлі адлюстраванне ў «Запісках» I. С. Жыркевіча, Я. А. Чабадзько, М. Маркса і інш., частка якіх апублікавана  або знаходзіцца ў архівасховішчах Львова, Масквы, Мінска.


Дзейнасць К. Каліноўскага, эпізоды паўстання 1863 г. адлюстраваліся як ва ўспамінах яго ўдзельнікаў (Я Гейштара, Е. I. Кучэўскага-Парая, Ф. Ражанскага і інш, ), так і прадстаўнікоў мясцовай адміністрацыі (М. М Мураўёва, I. А. Нікіціна, А. М. Масалава). Гэта дае магчымасць для супастаулення звестак, ацэнак падзей, асобных дзеячаў паўстання. Не толькі адным з першых даследаванняў, але і цікавай крыніцай аб 1863 г. на Беларусі з'яўляюцца «Сведения о польском мятеже 1863 г. в Северо-Западной России» В. Ратча (Вильна, 1867 - 1868. Т. 1-2).


Неабходна адзначыць, што ў другой палове XIX - пачатку XX ст. колькасць мемуарных твораў яшчэ больш павялічваецца, з'яўляюцца (хоць і ў невялікай колькасці) мемуары рабочых і сялян. Калі ў першай палове XIX ст. пераважала падрабязнае апавяданне аб мінулым, якое разгортвалася ў храналагічнай паслядоўнасці, то зараз мемуарыстыка часам набывае эцюдны, незавершаны характар (прыкладам могуць быць успаміны А. Я. Багдановіча). Значная частка мемуарных твораў і гэтага часу засталася неапублікаванай пры жыцці аўтараў. Аднак павелічэнне выданняў (у тым ліку перыядычных) пашырала магчымасці для публікацыі, мемуарысты пішуць пераважна для сучаснікаў, а не «для сябе»


3 пачатку XX ст. узрастае колькасць мемуарных твораў удзельнікаў антыўрадавага руху. 3 1905 г. яны публікаваліся ў вялікай колькасці як у асобных выданнях, так і ў часопісах «Былое», «Голос минувшего», а пасля 1917 г - у «Каторге і ссылке». Дарэчы, трэба адрозніваць мемуарныя творы,. якія пісаліся ў тэты час і пра гэты час (значная частка іх дапрацоўвалася над уздзеяннем падзей 1917 г. ). Таму больш дакладнымі ўяўляюцца звесткі дзённікаў. Сярод вялікай іх колькасці найперш неабходна адзначыць «Дзённік» А. Луцкевіча, звесткі якога з'яўляюцца вельмі цікавай (часам адзінай) крыніцай аб разгортванні беларускага нацыянальнага руху і яго дзеячах .


Асобныя з мемуарных твораў з'яўляюцца спробамі вывучэння грамадскай думкі, побыту пэўных слаёў насельніцтва, набліжаюцца да публіцыстычных замалёвак, нататак. Прыкладна таи характар маюць мемуары Ф. А. Кудрынскага - літаратара, гісторыка, этнографа, педагога. У першую сусветную вайну ён трапіў у Рагачоў. Асабістыя яго назіранні і ўражанні знайшлі адбітак у зборніку «Людские волны. Беженцы», што быў выдадзены ў Петраградзе ў 1917 г.


Пры вывучэнні дзённікаў неабходна мець на ўвазе адну акалічнасць. Даволі часта ў запісках можна сустрэць звесткі аб іх выключна канфідэнцыяльным характары. Аднак складалънікі дзённікаў у любым выпадку ўсё ж улічваюць магчымасць прачытання іх матэрыялау іншымі, часам нядобразычлівымі асобамі і гэта накладвае пэўны адбітак на іх твор. Неабходна таксама адрозніваць асабістыя дзённікі і дзённікі афіцыйныя, службовыя. Апошнія могуць складаць частку афіцыйнай дакументацыі.

6. ПУБЛІЦЫСТЫЧНЫЯ ТВОРЫ ХІХ - XX СТ.


У XIX ст. публіцыстычная літаратура не толькі павялічваедца колькасна, але і набывае новае гучанне. У якасці твораў публіцыстыкі выступаюць праекты дзяржаўных пераўтварэнняў і канстытуцый. Адбываецца зрошчванне публіцыстыкі і перыёдыкі (выдатным прыкладам гэтага з'ўляецца «Мужыцкая праўда» К. Каліноўскага. ), узнікаюць новыя формы, дакладна акрэсліваюцца літаратурна-мастацкая, навуковая іграмадска-палітычная публіцыстыка. Вызначаюцца афіцыйная, праўрадавая і апазіцыйная публіцыстыка. Яркай старонкай беларускай публіцыстыкі другой паловы XIX ст. з'яўляецца публіцыстыка беларускіх народнікаў .


У публіцыстыцы XIX ст. вызначаюцца кансерватыўны, ліберальны, дэмакратычны і рэвалюцыйна-радыкальны напрамкі, асобна вызначаецца публіцыстыка царквы. На пачатку XX ст. публіцыстыка становіцца адной з формаў партыйнай прапаганды; публіцыстычную накіраванасць набываюць нават праграмныя дакументы розных партый.


У XX ст. атрымліваюць шырокае развіццё такія формы публіцыстычнай літаратуры, як пракламацыі, лістоўкі (апошнія асабліва былі распаўсюджаны ў перыяд другой сусветнай вайны). Лістоўкі выкарыстоўвалі не толькі савецкія ўлады, але і нямецкі бок. Даволі часта лістоўкі суправаджаліся малюнкамі, графічнымі выявамі і набліжаліся да плакатаў.

7.ЭПІСТАЛЯРНЫЯ КРЫНІЦЫ ХІХ СТ.


У XVIII ст., і асабліва ў XIX ст. колькасць пісьмаў істотна павялічваецца. Вельмі цікавыя пісьмы майстроў мастацкага слова -літаратараў. Пісьмы (ёсць і другі раўназначны беларускі тэрмін - «лісты»), перапіска пісьменнікаў з сябрамі і сучаснікамі - надзвычай каштоўная частка іх рукапіснай спадчыны. Нават таропкая дзелавая перапіска можа шмат дапамагчы ва ўстанаўленні фактаў біяфафіі пісьменніка, яго сувязей, жыццёвых і творчых планаў і г. д. Пісьмо можа выкарыстоўвацца гісторыкамі ў самых розных планах: гісторыя нашага кнігадрукавання, чытацкага попыту, тэатра і г. д.


Эпісталярная спадчына беларускіх пісьменнікаў XIX ст. захавалася і вывучана ў неаднолькавай ступені . Вялікія страты па розных прычынах на працягу гадоў панесла карэспандэнцыя таго ж В. Дуніна-Марцінкевіча (досыць сказаць, што не захавалася яго сяброўская перапіска з С. Манюшкам).

Надзвычай карыснай для развіцця літаратурнага крыніцазнаўства і крыніцазнаўства наогул была б поўная навуковая публікацыя эпісталярыя Баршчэўскага.


 Багата прадстаўлена ў публікацыях і даследаваннях эпісталярная спадчына Яна Чачота. Каля 100 яго пісьмаў 1820 - 1822 гг. да сяброў-філаматаў надрукавана ў 1913 г. Я. Чубаком у зборніку «Карэспандэнцыя філаматаў» з серыі «Архівум філаматаў». Нядаўна выбраная перапіска філаматаў, у тым ліку Я. Чачота, выдадзена асобнай кнігай у Варшаве. Эпісталярная спадчына А. Вярыгі-Дарэўскага даволі багата прадстаўлена ў зборніку «Пачынальнікі». У 1981 г., да 150-годдзя з дня нараджэння пісьменніка, з'явілася публікацыя У. Мархеля «3 эпісталярнай спадчыны Вінцэся Каратынскага» .

У неаднолькавай ступені захавалася эшсталярная спадчына нашых пісьменнікаў апошніх дзесяцігоддзяў XIX ст. Мы не ведаем на сёння ніводнага пісьма А. Абуховіча і Ф. Тапчэўскага. Затое досыць паспяхова выяўляецца і вывучаецца даследчыкамі карэспандэнцыя Ф. Багушэвіча, А. Ельскага, Я. Лучыны, А. Гурыновіча.


Надзвычай актыўную перапіску з сучаснікамі вёў В. Савіч-Заблоцкі, асоба і дзейнасць якога апошнім часам усё больш прыцягвае ўвагу нашых даследчыкаў. Яго багатая эпісталярная спадчына яшчэ не да канца выяўлена і вывучана. Часам пісьменнік паведамляў у сваіх пісьмах унікальныя звесткі, невядомыя пакуль што па іншых крыніцах, Напрыклад, толькі з гэтых пісьмаў мы даведаліся цяпер аб існаванні ў Пецярбургу ў 1868 г. беларускага культурна-асветнага таварыства «Крывіцкі Вазок», удзельнікам якога быў В. Савіч-Заблоцкі, аб спробах выдання беларускіх газет на пачатку 1880-х гг.

Прыватны характар пісьма не заўсёды захоўваў яго ад прачытання сучаснікамі. У Расійскай імперыі праводзілася перлюстрацыя пісьмаў.

8. ПЕРЫЯДЫЧНЫ ДРУК ЯК СПЕЦЫФІЧНАЯ СІСТЭМА ГІСТАРЫЧНЫХ КРЫНІЦ

8. 1. АГУЛЬНАЯ ХАРАКТАРЫСТЫКА


Своеасаблівасць перыядычнага друку (прэсы) вызначаецца тым, што яна з'яўляецца комплекснай крыніцай, якая аб'ядноўвае і традыцыйныя віды крыніц, і разнастайныя спецыфічныя жанры. Тут друкуюцца заканадаўчыя, справаводчыя, статыстычныя дакументы, мемуары, літаратурныя творы. Гістарычныя часопісы змяшчаюць шэраг крыніц, што датычацца старажытнай гісторыі. Друтая група інфармацыі ствараецца самой перыёдыкай за кошт уласных крыніц і ў сваіх характэрных формах.


Апошнія падзяляюць на матэрыялы інфармацыйныя, аналітычныя і  мастацка-публіцыстычныя. Інфармацыйныя матэрыялы пры ўсёй разнастайнасці іх жанраў (заметка, справаздача, рэпартаж, інтэрв'ю) аб'ядноўвае імкненне хутка і дакладна перадаць звесткі аб падзеі, факце. Аднак у такім імкненні да аператыўнасці аб'ектыўна закладзена магчымасць з'яўлення недастаткова праверанай інфармацыі. Спецыфічным відам інфармацыйных матэрыялаў з'яўляюцца аб'явы.


Да аналітычных матэрыялаў можна аднесці агляды, карэспандэнцыі, рэцэюіі, артыкулы. Асноўная мэта гэтых матэрыялаў - перадача не столькі інфармацыі, колькі аўтарскага роздуму наконт іх.


Мастацка-публіцыстычныя матэрыялы (нарыс, фельетон, памфлет) даюць надзейнуто ацэнку, якая спалучае грамадска-палітычнае і эмацыянальнае гучанне. Тут прысутнічаюць і дакументалізм, і літаратурны вымысел.


Сістэматызацыя перыядычных выданняў. Звычайна іх падзяляюць:

а) па перыядычнасці (штодзённыя, штотыднёвш, штоквартальныя). Калі нас цікавяць матэрыялы інфармацыйныя, у перыяды, калі кожны дзень насычаны падзеямі. што ўплываюць на развіццё грамадства, пажадана скарыстаць менавіта штодзенныя выданні. Яны адлюстроўваюць дынаміку развіцця. Выданні штотыднёвыя і штоквартальныя (гэта найчасцей часопісы) змяшчаюць пераважна матэрыялы аналітычныя і мастацка-публіцыстычныя. Такія жанры, як агляды, карэспандэнцыі, нарысы, памфлеты, даюць нам магчымасць акрэсліць розныя погляды на пэўную падзею і змены ў ацэнках факта на працягу часу;

б) па тэрытарыяльнай прыкмеце (друк сталічны, гарадскія выданні, рэгіянальныя). Сістэматызацыя такога роду дазваляе вызначыць рэакцыю розных груп насельніцтва на пэўную  падзею, прасачыць дынаміку распаўсюджвання пэўных звестак і іх крыніцы;

в) па мове (рускамоўныя выданні, беларускамоўныя і г д). Умоўнасць такога крытэрыю ацэнкі толькі на першы погляд. Азначаныя адрозненні аказваюць уплыў і на змест апублікаваных матэрыялаў. Даволі часта мова выдання характарызуе яго пазіцыю (асабліва ў шматнацыянальных дзяржавах),

г) па выдаўцах (друк афіцыйна-ўрадавы, прыватны, грамадскіх арганізацый). Як мы пабачым далей, незалежнага друку фактычна не існуе. Пазіцыя пэўнага выдання шмат у чым залежыць ад выдаўца. I перш чым вывучаць матэрыялы прэсы, неабходна ўстанавіць, пазіцыю якіх сацыяльна-палітычных груп яны адлюстроўваюць;

д) па адносінах да цэнзуры (падцэнзурныя, легальныя, за мяжой). Гісторык павінен дакладна ўяўляць сабе канкрэтныя сацыяльна-палітычныя і культурна-бытавыя ўмовы таго часу, калі вывучаемыя выданні выходзілі ў свет. Умовы існавання перыёдыкі вызначаліся заканадаўствам аб друку, цэнзурнымі правіламі і статутамі, распараджэннямі аб друкарнях, урэшце ўсей сукупнасцю мерапрыемстваў практычнай рэалізацыі ўнутранай і знешняй палітыкі ўрада. Вядома, што на цэнзурныя статуты ў перыяд Расійскай імперыі, на нарматыўныя дакументы аб друку ў савецкі час аказвалі ўплыў і погляды кіраўнікоў дзяржавы на перыёдыку. Лібералізм Аляксандра I у гэтым пытанні змяніў «Устаў» Мікалая І 1826 г., які сучаснікі назвалі «чугунным».


У савецкі час, вядома, цэнзура не знікла. Да 1923 г цэнзуру друкаваных выданняў і кантроль за відовішчнымі мерапрыемствамі ажыццяўлялі розныя ведамствы: палітупраўленне Заходняга фронту, ЧК, рэпертуарная камісія Галоўпалітпрасвету. У 1923 г. была сфарміравана сістэма органаў Галоўліта (Галоўнага ўпраўлення па справах літаратуры і выдавецтва), у абавязак якога ўваходзіла ажыццяўленне рэпрэсіўнага кантролю за друкаванай прадукцыяй. Галоўліт даваў ацэнку выдання, на падставе якой прымалася рашэнне аб магчымасці яго надрукавання і ўстанавліваўся тыраж. Пры Галоўліце быў створаны інстытут палітычных рэдактараў, якія кантралявалі змест матэрыялаў, прызначаных для друку, непасрэдна ў рэдакцыях газет і часопісаў;
е) па змесце і гістарычна склаўшыхся тыпах выдання (літаратурна-грамадскія, афіцыйна-ведамасныя, навуковыя і спецыяльныя, галіновыя, сатырычныя і ілюстраваныя журналы і газеты).


Апошні крытэрый сістэматызацыі выклікае найбольш пярэчанняў, паколькі асобныя перыядычныя выданні могуць быць аднесены адначасова да некалькіх відаў (літаратурна-грамадскія ці спецыяльныя выданні могуць быць адначасова ілюстраванымі і г. д. ).


У апошнія гады ўсё менш становіцца адрозненняў паміж газетамі i часопісамі. Разам з тым у традыцыйным разуменні газета - гэта пераважна штодзённае выданне вялікага фармаіу, асноўная функцыя якога - паведамленне звестак аб бягучых падзеях i друкаванне надзённых актуальных матэрыялаў. Часопіс - перыядычнае выданне, што друкуецца штомесячна (штоквартальна) у выглядзе кніг з разнастайным палітычным, навуковым, літаратурным матэрыялам. Ад газет i часопісаў (прэсы) амаль неаддзельныя i па змесце, арганізацыйна-выдавецкіх i літаратурна-жанравых формах шматлікія выданні, што працягваюцца з году у год (публікацыі прац устаноў i арганізацый - «Працы... », «Вучоныя запіскі» i г. д., якія выходзяць у свет у выглядзе нумараваных тамоў, частак, выпускаў).

8. 2. ЭТАПЫ РАЗВІЦЦЯ ПЕРЫЯДЫЧНАГА ДРУКУ НА БЕЛАРУСІ


1. Зараджэнне (другая полова XVIII - пачатак XIX ст. ). Першым перыядычным выданнем на тэрыторыі сучаснай Рэспублікі Беларусь была «Gazeta Grodieńska» («Газета Гродзеньска»), што друкавалася на польскай мове ў Гродна з 1776 па 1780 г. (апошні выяўлены нумар). Калі ж гаварыць аб тэрыторыі былога Вялікага княства Літоўскага i аб творчым стымуле гэтага выдання, то, безумоуна, трэба назваць «Віленскую літаратурную газету» («Gazeta literacka Wileńska»), заснаваную ў 1760 г. Віленскай езуіцкай акадэміяй. Апошняя з 1796 г. выходзіла пад назвай «Кур'ер літоўскі» («Kurier Litewski»). Газеты выходзілі штотыдзень невялікімі тыражамі. Матэрыялы ix дазваляюць вызначыць падтрымку паланізацыі краю . У 1817 - 1818 г. выйшла 3 выпускі часопіса пад красамоўнай назвай «Отечественный памятник, посвященный дружелюбному соединению российских и польских народов», які, аднак, не пакінуў істотнага следу ў развіцці перыёдыкі на Беларусі.


2. Становление і ўмацаванне расійскага афіцыйнага друку на Беларусі (30 - 80-я гг. XIX ст. ). Перадумовай гэтага перыяду стала задушэнне шляхецкага паўстання 1830 - 1831 гг. i актывізацыя палітыкі расійскіх улад на Беларусі. 3 1834 г. «Кур'ер літоўскі» становіцца афіцыйным органам мясцовых улад i выходзіць таксама на рускай мове («Литовский вестник»).


У 1830-я гг. афармляецца i другое выданне, якому наканавана было пакінуць яркі след у развіцці афіцыйнага друку. Гэта газета «Губернские ведомости». Пасля асэнсавання станоўчага вопыту яе выдання ў буйнейшых гарадах Расіі, указам 1837 г. было пастаноўлена выдаваць ведамасці ва ўсіх губернях. 3 1838 г. на рускай мове выходзілі «Виленские губернские ведомости», «Витебские губернские ведомости», «Минские губернские ведомости» , «Могилевские губернские ведомости». Гэтыя, пераважна інфармацыйныя, выданні рэдагаваліся дзяржаўнымі чыноўнікамі і друкаваліся ў дзяржаўных губернскіх друкарнях. Непасрэдаы нагляд за ведамасцямі ажыццяўляў віцэ-губернатар.

Пасля задушэння паўстання 1863 г. колькасць выданняў, якія сталі рупарам расійскай афіцыйнай палітыкі, павялічылася. Найперш неабходна адзначыць перыядычныя выданні праваслаўнай царквы («Полоцкие... », «Могилевские... », «Минские... » и «Гродненские епархиальные ведомости»), а таксама «Вестник Западной России».


Фармальна пералічаныя выданні не з'яўляліся афіцыйнымі. Так, выдаўцом «Вестника... » была прыватная асоба - сын уніяцкага святара з Віцебшчыны К. Гаворскі. У 1862 г. у Кіеве ён спрабаваў выдаваць у духу «заходнерусізму» «Вестник Юго-Западной и Западной России», але пацярпеў няўдачу. Часопіс быў настолькі непапулярны, што ад краху яго не выратавала ні падтрымка сталіцы, ні мясцовыя ўлады. Аўдыторыяй  «Вестника... » сталі расійскія чыноўнікі, настаўнікі, якія ў вялікай колькасці прыбывалі на Беларусь. I пры гэтым «Вестник... » К. Гаворскага распаўсюджваўся прымусова.


Пераважна па такім жа прынцыпе распаўсюджваліся і «Губернские ведомости». Яны ў абавязковым парадку выпісваліся чыноўнікамі, паступалі ў земскія суды, дырэктарам гімназій і народных вучылішчаў.


Аналізуючы афіцыйныя выданні, трэба ведаць, што амаль усе яны маюць афіцыйную і неафіцыйную часткі. У мясцовых афіцыйных выданнях яны ўключаны ў мясцовы аддзел (у асноўным змяшчаюцца афіцыйныя дакументы, што выдаюцца ў межах усёй дзяржавы). Асабліва добра гэта можна прасачыцъ па «Губернским ведомостям», дзе ў неафіцыйнай частцы змяшчаліся матэрыялы, артыкулы, нататкі, якія тычыліся мясцовага краю, па геаграфіі, тапаграфіі, гісторыі, археалогіі, статыстыцы, этнаграфіі і г. д. Інтуітыўнае адчуванне, што неафіцыйная частка больш цікавая, чым афіцыйная, даследчыка можа падмануць. Як выразна паказаў М. М. Улашчык на прыкладзе «Минских губернских ведомостей», неафіцыйная частка гэтага выдання на працягу 30 - 60-х гг. XIX ст. заставалася беднай і незмястоўнай. У той жа час афіцыйныя паведамленні (аб продажах нерухомай маёмасці, прызначэннях на пасады, зводкі аб стане справаводства і інш. ), прааналізаваныя на працягу пэўнага часу, дазваляюць акрэсліць пэўныя напрамкі і рысы афіцыйнай і ўрадавай палітыкі, эканамічных і сацыяльных з'яў.

«Епархиальные ведомости» таксама мелі афіцыйную і неафіцыйную часткі. У афіцыйнай змяшчаліся законапалажэнні, пастановы і распараджэнні ўрада, якія мелі непасрэднае дачыненне да рэлігіі і епархіяльнага кіраўніцтва. У неафіцыйнай друкаваліся пераважна паведамленні аб епархіяльным жыцці. Гістарычны матэрыял прадстаўлены ў асноўным біблейскімі сюжэтамі і звесткамі з царкоўнай гісторыі Паўночна-Заходняга краю (гісторыі цэркваў, манастыроў. дзейнасці відных прадстаўнікоў праваслаўя і г. д. ). Падбор гэтых матэрыялаў залежаў ад рэдактараў неафіцыйнага і афіцыйнага аддзелаў, якія прызначаліся архірэем з ліку выкладчыкаў мясцовых семінарый.


3. 3 'яўленне і распаўсюджванне неафіцыйнага друку (другая палова 80-х гг. XIX ст. - 1917 г. ). Ужо на мяжы 1850 - 1860-х гг. былі зроблены захады па выданні прыватнай, неафіцыйнай газеты, але закончыліся няўдачай. Аб адной з такіх спроб выдання «Беларускага весніка» з'явілася нават інфармацыя М. А. Дабралюбава ў «Современнике». Былі спробы ўздзейнічаць на друк і праз арэнду афіцыйных выданняў. Так, арандатарам «Кур'ера Віленскага», што да гэтага часу прыйшоў у заняпад, стаў вядомы гісторык, публіцыст Адам Кіркор. 3 1 студзеня 1860 г. на яго старонках публікаваліся матэрыялы па самых разнастайных пытаннях (гісторыі, этнаграфіі, літаратуры, культуры), карэспандэнцыі з розных месцаў Беларусі. У хуткім часе «віленскі, свой» «Кур'ер» меў больш за тысячу падпісчыкаў, але задушэнне паўстання 1863 г. звяло да нуля і гэтыя намаганні. Таму значнай падзеяй стаў выхад першай на Беларусі прыватнай грамадска-палітычнай газеты ліберальна-асветніцкага напрамку «Минский листок». Яна выходзіла з 1886 па 1902 г. у Мінску на рускай мове, паколькі легальная перыёдыка на беларускай мове ў тыя гады была яшчэ немагчымай. I ўсё ж з самага пачатку газета заняла патрыятычныя пазіцыі. У першым нумары чытачы пазнаёміліся з пэўнага роду паэтычным маніфестам-вершам «Не ради славы иль расчета». Яго аўтарам быў беларускі паэт-дэмакрат Я. Лучына (I. Неслухоўскі), сын мінскага адваката. Тут друкаваліся беларускія гісторыкі. літаратары, на старонках «Минского листка» з'явілася велізарная колькасць звестак па этнаграфіі краю. Можна заўважьщь, як змена ўладальніка выдання уплывае на яго змест і напрамак. Калі ў 1902 г. ліберал па поглядах мінскі натарыус I. П. Фацінскі прадаў газету М П. Мысаўскому, апошняя не толькі змяніла назву («Северо-Западный край»), але і стала больш радыкальнай, з сімпатыямі адгукалася на рэвалюцыйныя падзеі. Таму выхад газеты некалькі разоў прыпыняўся, і ўрэшце 8 снежня 1905 г. газету забаранілі «впредь до окончания положения о чрезвычайной охране в Минской губернии».


Азначаны перыяд характарызуецца і пачаткам выхаду ў свет першых беларускамоўных выданняў. У 1906 г. выйшла некалькі нумароў «Нашай Долі», традыцыі якой прадоўжыла «Наша Ніва» - штодзённая газета на беларускай мове, якая выдавалася з 1906 па 1915 г. кірыліцай і лацінкай. Яна склада цэлую эпоху ў развіцці беларускага нацыянальнага адраджэння (яе называют, «нашаніўскай»), і гэтыя абставіны даследчыку неабходна ўлічваць. Газета мела раздзелы: «Вясковае і гарадское жыццё»,

«Народная асвета», «3 усіх бакоў», «3 Беларусі і Літвы», «Сельская гаспадарка». На яе старонках можна сустрэць гістарычныя матэрыялы, фальклор, абмеркаванне праблем мовы, звесткі аб бюджэце сялян і рамеснікаў, аб жыцці беларускіх эмігрантаў у ЗША, гумар, анекдоты.


Азначаны перыяд характарызуецца таксама вялікай колькасцю выданняў, якія арыентаваліся на мясцовага чытача («Мінскі голас», «Минское эхо» і інш). Рэвалюцыйныя падзеі дазволілі выйсці ў свет выданням сацыял-дэмакратычнага напрамку, такім, напрыклад, як «Минский летучий листок» (1906). З'явіліся выданні ў многіх павятовых цэнтрах («Лидское слово», «Бобруйская жизнь» і г. д. ).



